
BROLLACH 
 

Cuirim fáilte roimh fhoilsiú thorthaí an tSuirbhé um Scileanna Saoil a rinneadh in 

2015. Rinneadh suirbhéanna roimhe seo in 2009 agus 2012. Cuireann sonraí an 

tSuirbhé um Scileanna Saoil faisnéis thábhachtach ar fáil, faisnéis a bheidh mar 

bhonn taca do thosaíochtaí, beartais agus cláir oibre amach anseo. Trí bhíthin  

thorthaí an tSuirbhé cabhrófar le folláine inár scoileanna, inár bpobail 

Ógtheagmhála agus inár nIonaid Oiliúna Phobail ina gcur chun cinn, agus tacófar 

leis an rath d'fhoghlaimeoirí ina n-oideachas agus ina saol.  Sa chomhthéacs seo, 

éascófar spriocanna agus gníomhartha d'fholláine mac léinn, mar a leagtar amach 

i mo Phlean Gníomhaíochta don Oideachas 2016-2019 a bhaint amach.  

Cuirim fáilte freisin roimh an gcur chuige comhpháirtíochta idir an Roinn Sláinte, 

Feidhmeannacht na Seirbhísí Sláinte agus mo Roinn féin as an suirbhé a cheapadh 

agus as anailís a dhéanamh ar na sonraí.  Baineann na saincheisteanna a dtugtar 

aghaidh orthu sa suirbhé le hábhair éagsúla agus tá baint dhíreach acu le clár 

oibre an Rialtais, Éire Shláintiuil 2013 – 2025 go háirithe.  

Is mian liom buíochas a chur in iúl do na scoileanna a chomhlánaigh an suirbhé.   

Is mian liom freisin an deis seo a thapú na scoileanna nár chomhlánaigh an suirbhé 

seo an iarraidh seo a spreagadh chun smaoineamh air sin a dhéanamh an chéad 

uair eile.  Léirítear dúinn tríd an bhfaisnéis a chuir scoileanna ar fáil dúinn go 

díreach an méid ollmhór oibre atá mar chuid de ghnáthlá scoile, go háirithe maidir 

le folláine na ndaoine óga.     Is ceart dúinn aitheantas agus dearbhú a thabhairt 

do thiomantas gach scoile maidir le timpeallacht foghlama ardchaighdeáin a chur 

ar fáil dá bhfoghlaimeoirí óga.   

Dáileadh an Suirbhé um Scileanna Saoil ar Ionaid Ógtheagmála agus ar Ionaid 

Oiliúna Phobail den chéad uair in 2015. Cuireadh na hionaid san áireamh sa 

suirbhé i bhfianaise an ról tábhachtach a imríonn siad chun taithí éagsúil ar an 

oideachas a chur ar fáil do go leor dár luathfhágálaithe scoile agus do na daoine 

óga dífhostaithe.  

Bhí ceisteanna ar an bhfiontraíocht agus ar an oideachas d'fhorbairt inbhuanaithe 

san áireamh i suirbhé 2015, den chéad uair. Cuireann caidreamh gníomhach mar 

sin le taithí foghlama na mac léinn mar a bhaineann sí lena gcruthaitheacht 

nuálaíoch i gcomhthéacs na fiontraíochta agus lena ról mar shaoránaigh 

fhreagracha agus iad ag déanamh machnaimh faoin slí a chabhróidh a n-oideachas 

leo agus iad ag teacht ar ábhair a bhaineann le forbairt inbhuanaithe. Tá ceangal 

díreach anois le clár oibre na Náisiún Aontaithe maidir le Forbairt Inbhuanaithe ar 

glacadh leis in 2015.  

Is mian liom buíochas a chur in iúl don Roinn Sláinte as duaiseanna - dearbháin 

le haghaidh trealamh spóirt - a chur ar fáil do scoileanna chun iad a mhealladh le 

páirt a ghlacadh sa suirbhé. Is mian liom comhghairdeas a dhéanamh leis na 

scoileanna seo a leanas a bhuaigh dearbháin agus tá súil agam go mbainfidh na 

mic léinn sult as a gcuid trealamh spóirt nua. 

 

Bunscoileanna  

SN Seachnaill Naofa, Dún Seachlainn, Co. na Mí.   

St Mary’s Primary, Béal na mBuillí, Co. Ros Comáin.  

Iarbhunscoileanna   

Ballymakenny College, Bóthar Bhaile Mhic Éinigh, Droichead Átha, Co. Lú  

Muckross Park College, Domhnach Broc, Baile Átha Cliath 4.  

 

Táthar ag súil go reáchtálfar an ceathrú suirbhé um Scileanna Saoil in 2018 mar 

go gcreidim go bhfuil sé tábhachtach torthaí a bhinsemharcáil thar na blianta.  

 

Richard Bruton T.D.  

An tAire Oideachais agus Scileanna.

Achoimre Feidhmiúcháin 
 

Léiríonn torthaí an tSuirbhé um Scileanna Saoil 2015, mar a rinneadh le 

suirbhéanna 2009 agus 2012, an dea-obair atá ar bun ag scoileanna chun raon 

Scileanna Saoil a thabhairt dá gcuid mac léinn; ina measc gníomhaíocht choirp 

agus itheachán sláintiúil, gnéithe den Oideachas Sóisialta, Pearsanta agus Sláinte 

(OSPS) agus den Oideachas Caidrimh agus Gnéasachta (OCG), chomh maith le 

haghaidh a thabhairt ar fhrithbhulaíocht, úsáid substaintí agus sábháilteacht ar 

bhóithre. Áiríodh sa suirbhé Ionaid Ógtheagmála agus Ionaid Oiliúna Phobail 

(IOPanna) den chéad uair in 2015.  

Is  go hiomlán ar líne a dhéantar an suirbhé. Leantar le suirbhé 2015 de chur leis 

na treochtaí fadaimseartha a chuireann faisnéis luachmhar ar fáil anois ar an 

iliomad ábhar.   Eisíodh Suirbhé 2015 ar scoileanna agus ar ionaid in Aibreán 2015. 

Bhí ceisteanna ar na nithe seo a leanas mar chuid de: 

 naisc idir bunscoileanna agus suíomhanna luathbhlianta  
 oideachas um fhorbairt inbhuanaithe  

 idirchaidreamh leis an earnáil fiontraíochta - idir ghnó agus shóisialta 
 

An ráta freagartha a bhí ann 53% ag leibhéal bunscoile agus 33% ag leibhéal 

iarbhunscoile, i gcomparáid le 68% ag leibhéal bunscoile agus 52% ag leibhéal 

iarbhunscoile in 2012. Tugann an méid samplaí seo ó 2015, cé go bhfuil sé níos 

ísle ná mar ab amhlaidh in 2012, léiriú maith ar an dá leibhéal agus tá lamháil 

earráide thart ar 2% ag leibhéal bunscoile agus 5% ag leibhéal iarbhunscoile.  

Cuirfidh an fhorbairt ar Scileanna Saoil i suíomhanna oideachais leis an obair a 

thosaíonn in earnálacha eile, lena n-áirítear, mar shampla, clár oibre an Rialtais, 

Éire Shláintiúil 2013 - 2025, an Straitéis Náisiúnta maidir le Sláinte Ghnéis a 

foilsíodh in 2015 agus an Plean Náisiúnta maidir le Gníomhaíocht Choirp a foilsíodh 

in 2016.  Trí bhíthin comhoibriú dlúth idir an Roinn Oideachais agus Scileanna, an 

Roinn Sláinte agus Feidhmeannacht na Seirbhíse Sláinte, is féidir an obair thras-

earnála seo a thabhairt chun críche. 

 

An earnáil bhunscoile: Príomhthorthaí, dúshláin agus deiseanna 

féideartha  

 
Déanann 85% de scoileanna, nó níos lú, caidreamh gníomhach a bheag nó a mhór 

le réamhscoileanna áitiúla. Níl ach beagán caidrimh ag 41% díobh sin. Cuirfear go 

leor deiseanna ar fáil sa réimse seo amach anseo mar gheall gur shínigh an Rialtas 

Soláthar Uilíoch na réamhscoile ó bhliain amháin go dhá bhliain, i Meán Fómhair 

2016. Tá teimpléid thuairiscithe á bhforbairt ag an NCCA faoi láthair. Beidh 

réamhscoileanna agus bunscoileanna in ann iad a úsáid chun próiseas roinnte 

faisnéise comhordaithe a chruthú. Tá roinnt faisnéise den sórt sin tábhachtach 

chun tacú le leanaí agus iad ag aistriú ón réamhscoil go dtí an bhunscoil.  

Tá beartas itheachán sláintiúil i bhfeidhm ag 92% de scoileanna agus bhí 

tuismitheoirí na ndaltaí páirteach i gcruthú an bheartais in 88% de scoileanna. 

Cuireann 99% lónta sláintiúla ar fáil agus níl meaisíní díolacháin iontu. Múineann 

gach scoil an tábhacht a bhaineann le haiste chothrom bia dá ndaltaí.  

Tá ar a laghad uair an chloig sa tseachtain á shannadh ag 94% de scoileanna ar 

ghníomhaíocht choirp agus tuairiscíonn 82% rannpháirtíocht i ngníomhaíocht 

choirp nó i gcomórtais spóirt lasmuigh d'am scoile. Níl beartas a chuireann cosc 

ar rith sa scoil ach ag 4% de scoileanna.  

Tá beartas um mí-úsáid substaintí ag 88% de scoileanna, nó tá ceann á fhorbairt 

acu faoi láthair. Tugann 90% aghaidh ar mhí-úsáid drugaí agus alcóil agus ar an 

mbaol a bhaineann le tobac a chaitheamh. Tugann 97% aghaidh ar sheasamh in 

aghaidh piarbhrú agus ar chinntí stuama a dhéanamh. Tá beartas OCG i bhfeidhm 

ag 94% de scoileanna agus tá ceann á fhorbairt ag 5% acu. Tá an Clár Bí Sábháilte 

i bhfeidhm ag gach scoil. Tá beartais frithbhulaíochta i bhfeidhm ag 99% de na 

scoileanna agus tá sábháilteacht ar bhóithre mar chuid dá curaclam ag gach scoil.  

Cruthaíonn 73% de scoileanna ceangal leis an bhfiontraíocht trí chainteanna agus 

trí chur i láthair. Tá cur amach ag 60% de bhunscoileanna ar an Straitéis Náisiúnta 

maidir le Forbairt Inbhuanaithe. Féachann os cionn 98% díobh leis an líon 

dramhaíola a chuireann siad chuig líonadh talún a laghdú agus déanann iarracht 

úsáid fuinnimh a laghdú freisin.  In 2014 a foilsíodh an Straitéis Náisiúnta maidir 

le hOideachas um Fhorbairt Inbhuanaithe. Táthar ag súil go n-éireoidh an cur 

amach ar chleachtais forbartha inbhuanaithe de réir mar a leathnófar amach an 

clár.  

Sainaithníodh dúshláin atá ag bunscoileanna freisin leis an suirbhé. Cuireann 

easpa spáis agus drochshaoráidí isteach ar ghníomhaíochtaí coirp a chur ar fáil i 

roinnt cásanna.  

Tá os cionn 60% de scoileanna páirteach sa Tionscnamh um Scoileanna ina 

gCuirtear an tSláinte Chun Cinn agus tuairiscíonn scoileanna eile go bhfuil siad 

páirt i scéimeanna eile. Mar sin féin, fiú le rannpháirtíocht sa Tionscnamh um 

Scoileanna ina gCuirtear an tSláinte Chun Cinn agus le hacmhainní mar Bí Bródúil 

á n-úsáid ag thart ar 94% de scoileanna, thuairiscigh 56% de scoileanna gur bhain 

dúshlán le haghaidh a thabhairt ar mhí-úsáid substaintí. Thuairiscigh 74% de 

scoileanna gur bhain dúshlán nó dúshlán mór le OGC a mhúineadh agus d'úsáid 

beagnach leath de na scoileanna éascaitheoirí seachtracha chun cabhrú leo. 

Thuairiscigh ceathrú de scoileanna gur bhain dúshlán mór le meabhairshláinte a 

mhúineadh agus gur bhain dúshlán leis i gcás 58% de scoileanna.  

Beidh sé tábhachtach machnamh a dhéanamh ar na réimsí folláine sin a 

shainaithin bunscoileanna gur bhain dúshlán nó dúshlán mór lena múineadh, 

d'fhonn deiseanna a chinneadh, trí bhíthin FGL agus soláthar acmhainní, le cur ar 

chumas scoileanna aghaidh a thabhairt ar na réimsí tábhachtacha sin le tuilleadh 

muiníne.  

Tá comhairlí mac léinn ag 21% de scoileanna anois, i gcomparáid le 2009 nuair 

nach raibh siad ach ag 8% de scoileanna, ach tuairiscíonn os cionn 70% go mbíonn 

a gcuid daltaí páirteach sa chinnteoireacht. Is ceart deiseanna a thabhairt do 

dhaltaí i mbunscoileanna a nguth a chloisteáil trí bhíthin struchtúir fhoirmiúla.  

Cuirtear torthaí ar fáil i dTábla 1.1 maidir le raon ábhar i suirbhéanna 2012 agus 

2015 ar bhunscoileanna. 

 

 
SUIRBHÉ UM SCILEANNA SAOIL 

Bunscoileanna 
 

2012 
 

2015    

% Ráta Freagartha 68% 53% 

  
  

Tá Comhairle Mac Léinn/Guth ag Mic Léinn sa scoil 14% 21% 

Tá Beartas OCG sa scoil 87% 94% 

Tá Beartas um Úsáid/Mí-úsáid Substaintí sa scoil 88% 88% 

Tá Beartas Frithbhulaíochta sa scoil 98% 99% 

Tá Beartas um Itheachán Sláintiúil sa scoil 88% 92% 

Déantar Spórt Lasmuigh d'Am Scoile  81% 82% 

Tá Clár Bí Sábháilte sa Scoil 99% 100% 

Tá Clár Bí Bródúil sa Scoil 94% 94% 

Tá Clár Sábháilteacht ar Bhóithre sa Scoil 98% 100% 

Seasamh in Aghaidh Piarbhrú 99% 97% 

Pirimid an Bhia 99% 99% 
 

Tábla 1.1 Torthaí suirbhé 2012 agus 2015 maidir le bunscoileanna. 

An earnáil iarbhunscoile: Príomhthorthaí, dúshláin agus deiseanna 

féideartha 

Cuireann 99% d'iarbhunscoileanna lónta sláintiúla chun cinn agus tá saoráid chun 

torthaí úra a dhíol ag 74%. Tá meaisín díola nó siopa scoile a bhfuil 'dramhbhia' 

ar díol ann, ag beagán os cionn ceathrú de scoileanna.  

Thuairiscigh 97% go nglacann a gcuid daltaí páirt i ngníomhaíochaí coirp lasmuigh 

d'am scoile. Ní thairgeann ach 4% 2 uair an chloig nó níos mó de chorpoideachas 

go seachtainiúil sa chéad bhliain, agus déanann 35% amhlaidh san idirbhliain. 

Tuairiscíodh easpa spás fisiciúil agus drochshaoráidí mar na príomhdhúshláin chun 

tuilleadh corpoideachais agus gníomhaíochtaí gaolmhara a dhéanamh. Cabhrófar 

le scoileanna a gcláir Chorpoideachais a leagan amach trí bhíthin an Chreata 

Corpoideachais nua don tSraith Shinsearach, nuair a chuirfear i bhfeidhm é. Ina 

theannta sin, tá sé beartaithe sonraíocht Chorpoideachais nua a thabhairt isteach 

don Ardteistiméireacht mar rogha scrúdaithe do mhic léinn arna cur ar fáil ag SEC.  

Tá obair shuntasach ar bun sa réimse folláine. Thuairiscigh 93% de scoileanna, nó 

níos mó, go bhfuil beartas um mí-úsáid substaintí acu, nó go bhfuil ceann á 

fhorbairt acu faoi láthair, go múineann siad sábháilteacht ar bhóithre, go 

gcabhraíonn siad lena mic léinn rioscaí a shainaithint agus go dtugann siad 

treoirlínte maidir leis an slí le sábháilteacht phearsanta a chothabháil.  Tá beartas 

frithbhulaíochta ag 99% de scoileanna agus tá beartas OCG i bhfeidhm ag 87%. 

Ach baineann dúshlán mór nó ollmhór le bheith ag múineadh faoi mhí-úsáid 

substaintí, OCG agus meabhairshláinte, maidir le os cionn dhá thrian de 

scoileanna. Tá 86% ag baint úsáid as Folláine in Iarbhunscoileanna: Treoirlínte do 

Chothú na Meabhairshláinte agus do Chosc an Fhéinmharaithe chun cabhrú leo 

múineadh sa réimse dúshlánach seo.  

Thuairiscigh beagnach dhá thrian d'iarbhunscoileanna go bhfuil siad páirteach sa 

Tionscnamh Sláinte a Chur Chun Cinn i Scoileanna (HPSI). Tá sé beartaithe 

athbhreithniú a dhéanamh ar an HPSI chun múnla a bheidh níos áisiúla don 

úsáideoir a fhorbairt do scoileanna. Ina theannta sin, tá sé beartaithe faoi Chlár 

FSS um Sláinte Ghnéis agus Clár um Thoirchis Ghéarchéime, agus faoi Sheirbhís 

Tacaíocht Forbairt Gairmiúil do Mhúinteoirí de chuid na Roinne (PDST), 

athfhorbairt a dhéanamh ar na hábhair acmhainne B4uDecide chun tacú le clár 

nua folláine na Sraithe Sóisearaí.   

Ach Folláine a thabhairt isteach mar chuid lárnach de chlár na Sraithe Sóisearaí ó 

Mheán Fómhair 2017, ardófar a próifíl agus beidh sí níos sofheicthe do na mic 

léinn. Cuirfear ar chumas na mac léinn cur lena Scileanna Saoil agus a bhrath go 

bhfuil ceangal idir iad féin agus an scoil agus an pobal. 

Leanfar leis an gcomhpháirtíocht idir ROS, an Roinn Sláinte agus FSS, d'fhonn 

acmhainní folláine oiriúnacha a chur ar fáil do scoileanna (bunscoileanna agus 

iarbhunscoileanna). 

In 2015, bhí cur amach ag beagán os cionn leathchuid na scoileanna ar an Straitéis 

Náisiúnta maidir le hOideachas um Fhorbairt Inbhuanaithe, a seoladh in 2014. Tá 

cleachtais forbartha inbhuanaithe á gcur i bhfeidhm ag scoileanna cheana féin, go 

deimhin. Tá 96% díobh ag moladh laghdú ar an úsáid fuinnimh agus tá 90% i 

mbun iarrachtaí an líon dramhaíola a théann go líonadh talún a laghdú.   

Thuairiscigh 95% d'iarbhunscoileanna go ndearna siad caidreamh gníomhach le 

fiontraíocht/tionscal nó le fiontraithe sóisialta ar an leibhéal áitiúil agus 

thuairiscigh 73% go ndéanann siad caidreamh gníomhach ar an leibhéal 

réigiúnach. 

Tá áit fhoirmiúil ann do ghuth an mhic léinn san earnáil iarbhunoideachais. 

Thuairiscigh 99% de scoileanna go bhfuil Comhairle Mac Léinn i bhfeidhm acu.  

Cuirtear torthaí ar fáil i dTábla 1.2 maidir le raon ábhar i suirbhéanna 2012 agus 

2015.  

 
SUIRBHÉ UM SCILEANNA SAOIL  

Iarbhunscoileanna 
 

2012 
 

2015    

% Ráta Freagartha 52% 33% 

  
  

Beartas um Itheachán Sláintiúil 37% 32% 

Tá Beartas OCG sa scoil 77% 87% 

Tá Comhairle Mac Léinn/guth ag Mic Léinn sa scoil 97% 99% 

Déantar Spórt Lasmuigh d'Am Scoile 85% 97% 

Spreagtar Gníomhaíocht Choirp i rith Am Sosa 86% 89% 

Tá Beartas Frithbhulaíochta sa scoil 99% 99% 

Tá Beartas um Úsáid/Mí-úsáid Substaintí sa scoil 93% 95% 

Tá Clár Sábháilteachta ar Bhóithre sa Scoil 84% 93% 

Scoil a Chuireann an tSláinte Chun Cinn 37% 63% 

Úsáideann an Clár "Do Bhóthar chun na 
Sábháilteachta" 

44% 78% 

 

Tábla 1.2 Torthaí suirbhé 2012 agus 2015 maidir le hiarbhunscoileanna. 

Ógtheagmháil agus Ionaid Oiliúna Phobail (IOPanna): 

Príomhthorthaí, dúshláin agus deiseanna féideartha 

Tugann 96% d'Ionaid Ógtheagmhála agus 88% de IOPanna aghaidh ar itheachán 

sláintiúil agus tá saoráidí ar bun ag 91% díobh torthaí úra a chur ar fáil.  Is dúshlán 

do 65% d'ionaid é Corpoideachas a sholáthar mar gheall ar an easpa saoráidí ach 

tuairiscíonn 85% go gcuireann siad níos mó ná uair an chloig in aghaidh na 

seachtaine ar fáil dá ngrúpaí. 

Cuireann 88% d'ionaid in iúl d'fhoghlaimeoirí an tslí le sábháilteacht phearsanta a 

chothabháil, tá 90% ag tabhairt aghaidh ar fheasacht ar mhí-úsáid alcóil agus 

drugaí agus ar dhul i ngleic leo, chomh maith leis an mbaol don tsláinte a 

bhaineann le tobac a chaitheamh.  Tá beartas um mí-úsáid substaintí i bhfeidhm 

ag 97% agus tá ceann á fhorbairt ag an 3% eile.  Tá beartas frithbhulaíochta ag 

92% de IOPanna agus ag 96% d'Ionaid Ógtheagmhála.   Meastar go bhfuil dúshlán 

ag baint le teagasc meabhairshláinte agus OCG.  

Tá caidreamh gníomhach le fiontraíocht/tionscal nó le fiontraithe sóisialta ar an 

leibhéal áitiúil ag 97% d'ionaid. Tá tugtha faoi deara ag na hionaid seo, agus ag 

bunscoileanna agus iarbhunscoileanna, go mbeadh sé chun tairbhe gach duine 

clár tionscail ar líne a chruthú.  

Oibríonn 80% de na hionaid chun an líon dramhaíola a chuirtear chuig líonadh 

talún a laghdú, déanann 67% monatóireacht ar úsáid fuinnimh agus tá beagnach 

leathchuid ag obair chun úsáid uisce a laghdú.  

Tugann 92% d'Ionaid Ógtheagmhála agus 83% de IOPanna deis dá gcuid 

foghlaimeoirí páirt ghníomhach a bheith acu i gcinnteoireacht.  

Is é seo an chéad suirbhé um Scileanna Saoil a chuimsigh Ionaid Ógtheagmhála 

agus Ionaid Oiliúna Phobail. Leasaíodh an uirlis suirbhé a ceapadh roimhe seo a 

d'úsáid scoileanna roimhe seo.   Tugann torthaí an tsuirbhé le tuiscint go mb’fhéidir 

nach raibh na catagóirí agus an téarmaíocht a úsáideadh chomh hoiriúnach céanna 

do na hionaid agus a bhí do na scoileanna, agus go mb’fhéidir nár taifeadadh i 

gceart an obair go léir atá ar bun ag na hionaid, go háirithe na CTCanna, ina 

mbíonn na cleachtais oibríochta an-difriúil ó na cinn i scoileanna.  

 

Achoimre 

Is maith is eol don ROS an iliomad brú atá roimh scoileanna agus Ionaid 

Ógtheagmhála/CTCanna agus mar sin, táthar an-bhuíoch as an am a ghlacadh an 

suirbhé roghnach seo a chomhlánú. Léiríonn na torthaí an méid suntasach 

forbartha um Scileanna Saoil a chuirtear ar fáil dár gcuid foghlaimeoirí. Léirítear 

freisin, áfach, roinnt dúshlán atá ag scoileanna agus ionaid. Is ceart go mbeadh 

dúshláin shainaitheanta den sórt sin mar fhaisnéis ag gníomhartha amach 

anseo.  Is ceart go gcabhrófar le réitigh a sholáthar ach comhoibriú ó laistigh den 

roinn seo ach freisin trí bhíthin bheith ag obair le príomh-chomhpháirtithe 

seachtracha, go háirithe an Roinn Sláinte, FSS, an Roinn Cumarsáide, Gníomhú ar 

son na hAeráide agus Comhshaol agus IBEC agus an earnáil fiontraíochta.  Is  

tuismitheoirí agus foghlaimeoirí  na príomh-chomhpháirtithe sa phróiseas seo. 

Táthar ag cur ar chumas foghlaimeoirí, trí bhíthin a gcuid oideachais, na 

príomhscileanna agus teacht aniar a fhorbairt a bheidh riachtanach chun déileáil 

leis an iliomad éileamh agus brú a bheidh rompu laistigh agus lasmuigh dá 

dtimpeallacht foghlama. Tá sé chomh tábhachtach céanna scileanna den sórt sin 

a ghnóthú agus atá sé gnóthú sa réimse acadúil. Is mar sin a dhéantar forbairt 

iomlánaíoch ar fhoghlaimeoirí óga. 

Is don saol iomlán scileanna saoil. Níl siad teoranta don saol sa scoil ná san ionad, 

bainfidh siad le foghlaimeoirí ar feadh a saoil.  Tá dea-nósanna á bhfáil ag ár 

bhfoghlaimeoirí i scoileanna, in Ionaid Ógtheagmhála agus i CTCanna san am i 

láthair. Tá siad ag foghlaim le bheith ina gcinnteoirí eolasacha agus tugtar an deis 

dóibh an teacht aniar a fhoghlaim a theastóidh uathu chun saol sláintiúil, 

muiníneach agus sona a bheith acu.   

Léiríonn na torthaí ó Shuirbhé 2015 faisnéis luachmhar maidir le cleachtais um 

Scileanna Saoil in Ionaid Ógtheagmhála agus i CTCanna. Tá sé beartaithe an 

suirbhé um Scileanna Saoil a athdhéanamh inár mbunscoileanna agus inár n-

iarbhunscoileanna in 2018.  

De bharr go bhfuil éiteas agus cur chuige difriúil ag Ógtheagmháil agus ag 

CTCanna ó bhunscoileanna agus iarbhunscoileanna, moltar go gcinnfidh SOLAS 

amach anseo ar cheart dó a shuirbhé féin a dhéanamh ar Scileanna Saoil agus an 

tslí is fearr le suirbhé den sórt sin a leagan amach chun an fhoghlaim sna hionaid 

sin a léiriú. Is dócha go mbeidh sin mar ábhar breithnithe sa mheastóireacht atá 

le déanamh ag SOLAS ar na hionaid le bheith mar fhaisnéis ag cinntí beartais 

amach anseo.  

1. Réamhrá 

Tá sé beartaithe an suirbhé um Scileanna Saoil a athdhéanamh inár 

mbunscoileanna agus inár n-iarbhunscoileanna in 2018. 2009 an chéad uair a 

rinneadh an suirbhé um Scileanna Saoil, a lorgaíonn sonraí ar roinnt 

saincheisteanna a bhaineann le Scileanna Saoil. Rinneadh an suirbhé arís in 2012.  

Tacaíonn an ROS le roinnt beart chun clár oibre foriomlán an Rialtais, Éire 

Shláintiúil, atá faoi stiúir na Roinne Sláinte, a chur chun cinn. Bainfear úsáid as 

sonraí ón suirbhé i roinnt tionscnaimh Rialtais maidir le hÉire Shláintiúil.  Cuireann 

an suirbhé le hobair an dá Roinne, agus tugann tacaíocht di. 

Eisíodh an suirbhé ar ionaid a sholáthraíonn an Clár Ógtheagmhála den chéad uair 

in 2015, mar shampla in Ionaid Oiliúna Phobail (IOPanna) agus in Ionaid 

Ógtheagmhála.  

Tá an suirbhé deonach agus déantar go hiomlán ar líne é.  Iarradh ar gach scoil, 

Ionad Ógtheagmhála agus IOP an suirbhé a chomhlánú. Cuireann sonraí a 

bhailítear leis an suirbhé faisnéis ar roinnt saincheisteanna ar fáil, ina measc 

gníomhaíocht choirp agus cleachtais itheachán sláintiúil i scoileanna agus in Ionaid 

Ógtheagmhála/IOPanna. Cuireann an suirbhé faisnéis ar fáil freisin faoi réimsí 

tábhachta eile maidir le Scileanna Saoil, mar shampla cur i bhfeidhm Oideachas 

Sóisialta, Pearsanta agus Sláinte (OSPS) agus Oideachas Caidrimh agus 

Gnéasachta (OCG), chomh maith le cur i bhfeidhm beartas frithbhulaíochta, mí-

úsáid substaintí agus sábháilteacht ar bhóithre. Tá úsáid á baint as an suirbhé ar 

an leibhéal iarbhunscoile freisin chun tacú le meastóireacht ar Oideachas Caidrimh 

agus Gnéasachta (OCG) atá á déanamh ag an Sláinte Ghnéis agus Clár um 

Thoirchis Ghéarchéime de chuid Fheidhmeannacht na Seirbhíse Sláinte (FSS).  

Cuireadh sonraí ó scoileanna i dtoll a chéile den chéad uair i suirbhé 2015 maidir 

lena gcaidreamh gníomhach le fiontraíocht agus leis an oideachas d'fhorbairt 

inbhuanaithe. Bailíodh faisnéis ar an leibhéal bunscoile freisin, den chéad uair,  

maidir leis an méid caidreamh gníomhach a bhíonn ag bunscoileanna leis an 

earnáil luathbhlianta. Tá cóipeanna de cheistneoirí an tsuirbhé le fáil san Aguisín.  

1.1 Ábhar le breithniú i nDáil le Torthaí an tSuirbhé 

Tá roinnt príomhábhar breithniúcháin agus teoranta áirithe i gceist leis na sonraí 

ar a mbunaítear an tuarascáil seo.  

Ar an gcéad dul síos, ní gach scoil/ionad a d'fhreagair an suirbhé. An ráta 

freagartha foriomlán a bhí ag an Suirbhé um Scileanna Saoil 2015 53% ar leibhéal 

bunscoile, 33% ar leibhéal iarbhunscoile, agus 54% maidir le hIonaid 

Ógtheagmhála/IOPanna. Bhí freagraí ó bhunscoileanna agus iarbhunscoileanna.  

In 2015 níos ísle ná mar a bhí in 2012 (68% ar leibhéal bunscoile, 52% ar leibhéal 

iarbhunscoile) agus mar sin ní féidir comparáid dhíreach a dhéanamh gan an 

éagsúlacht i méid na samplaí a chur san áireamh.  Is mór an trua an méid níos lú 

freagraí a fuarthas, d'ainneoin meabhrúcháin a bheith tugtha. Tugann an méid 

samplaí seo ó 2015, cé go bhfuil sé níos ísle ná mar a bhí in 2012, léiriú maith ar 

an dá leibhéal agus tá lamháil earráide thart ar 2% ag leibhéal bunscoile agus 5% 

ag leibhéal iarbhunscoile. 

Ar an dara dul síos, níor fhreagair gach scoil/ionad a d'fhreagair an suirbhé gach 

ceann de na ceisteanna a cuireadh. Tá líon iomlán na bhfreagraí éagsúil maidir le 

gach ceist a cuireadh.  

Ar an tríú dul síos, bhí difríochtaí i struchtúr an tsuirbhé um Scileanna Saoil agus 

i bhformáid na gceisteanna maidir le scoileanna agus Ionaid 

Ógtheagmhála/IOPanna. Ní féidir comparáidí díreacha a dhéanamh idir 

suíomhanna scoile agus suíomhanna Ógtheagmhála/IOPanna. Is mór an difríocht 

idir Ótheagmháil/IOPanna agus iarbhunscoileanna. Tá na hionaid ina gcuid lárnach 

den chlár náisiúnta maidir le hoideachas agus oiliúint athdheise in Éirinn. Díríonn 

na hIonaid Ógtheagmhála ar luathfhágálaithe scoile óga dífhostaithe idir 16 - 20 

bliain d'aois. Díríonn na IOPanna ar luathfhágálaithe scoile freisin, ach cuimsíonn 

siad foghlaimeoirí dífhostaithe níos sine agus cliaintghrúpaí eile chomh maith. 

Cuireann na hIonaid deis ar fáil do na rannpháirtithe roghanna inmharthana a 

shainaithint agus dul sa tóir orthu, i réimsí saoil an duine fhásta, forbairt 

phearsanta, gairmoiliúint agus taithí oibre. Go ginearálta, tugann foghlaimeoirí in 

Ógtheagmháil/IOPanna faoi theastasú ar leibhéal 3 agus 4 ar Dhearbhú Cáilíochta 

agus Cáilíochtaí Éireann (QQI). Bíonn roinnt foghlaimeoirí rannpháirteach freisin i 

scrúduithe an Teastais Shóisearaí agus na hArdteistiméireachta Feidhmí.  

Nuair a bunaíodh iad in 1988, ba í an Roinn Oideachais agus Eolaíochta a 

mhaoinigh na hIonaid Ótheagmhála agus ba iad na hIarchoistí Gairmoideachais a 

bhainistigh iad. Mhaoinigh an Roinn Fiontair, Trádála agus Fostaíochta líonra 

IOPanna tríd an iareagraíocht FÁS. Is eagraíochtaí neamhspleácha, 

pobalbhunaithe iad, faoi úinéireacht agus faoi bhainistíocht grúpaí pobail áitiúla.  

An ROS, via SOLAS, a mhaoiníonn Ógtheagmháil agus na hIonaid Oiliúna Phobail 

san am i láthair, agus an líonra náisiúnta Bord Oideachais agus Oiliúna a oibríonn 

iad.   

Ar an gceathrú dul síos, rinneadh cuíchóiriú ar roinnt de na ceisteanna idir suirbhé 

2009 agus suirbhé 2012 chun macasamhlú nó rócheistiú ar ábhar a sheachaint.   

Tugtar na príomhthorthaí maidir leis na bunscoileanna agus na hiarbhunscoileanna, 

ar leithligh, i gcuid 2 (bunscoileanna) agus i gcuid 3 (iarbhunscoileanna). Ní 

dhéantar aon chomparáid idir an dá earnáil i gCuid 2 agus i gCuid 3.  Tugtar imlíne 

ar na príomhthorthaí dearfacha agus ar na dúshláin i gcás na mbunscoileanna 

agus na n-iarbhunscoileanna i gCuid 5.  

Cuirtear na torthaí maidir le Ógtheagmháil agus na IOPanna i gCuid 4. Tugadh do 

SOLAS iad agus is foinse shaibhir sonraí iad, agus léargas comhaimseartha do 

SOLAS, agus é i mbun ullmhúcháin chun meastóireacht a dhéanamh go luath ar a 

gcláir Ógtheagmhála, in Ionaid Ógtheagmhála agus in Ionaid IOPanna. Déanfaidh 

SOLAS, ina mheastóireacht, na príomhthorthaí dearfacha agus na dúshláin i ndáil 

le Scileanna Saoil d'Ógtheagmháil agus IOPanna, a shainaithint.   

Ar deireadh, is sonraí cainníochtúla seachas cáilíochtúla iad na sonraí a thugtar sa 

suirbhé um Scileanna Saoil.  

D'ainneoin na caveats sainaitheanta sin, is foinse thábhachtach faisnéise é an 

suirbhé don ROS, go háirithe, agus freisin don Roinn Sláinte agus do Sláinte 
Ghnéis agus Clár um Thoirchis Ghéarchéime na FSS. Is foinse shaibhir sonraí é a 
thugann tuiscint ar a bhfuil ag tarlú i bpríomhréimsí Scileanna Saoil.  

Tugann na torthaí fianaise ar an bhfíor-dhea-obair atá ar siúl ag na scoileanna 

agus ag na hionaid a d'fhreagair an suirbhé chun cabhrú lena bhfoghlaimeoirí na 

príomhscileanna agus teacht aniar a fhorbairt a bheidh riachtanach chun déileáil 

leis an iliomad éileamh agus brú a bheidh rompu laistigh agus lasmuigh dá 

dtimpeallacht foghlama.   

Dírítear sa tuarascáil seo ar na príomhthorthaí a tháinig chun cinn ón suirbhé.  

Tá leabharliosta i gcúl na tuarascála seo.  

2. Príomhthorthaí ó Bhunscoileanna 

2.1 Faisnéis ó Fhreagróirí 

 

Seoladh litir chuig gach ceann de na trí mhíle céad is tríocha a seacht bunscoil sa 

tír chun freagra a thabhairt ar an Suirbhé um Scileanna Saoil 2015. Ghlac 1,676 

scoil páirt sa suirbhé, rud a léiríonn ráta freagartha 53%, laghdú ó 68% in 2012. 

As an ngrúpa freagróirí, ba as bunscoileanna Comhdheiseanna i Scoileanna a 

Sholáthar (DEIS) iad 19% díobh agus ba as bunscoileanna nach scoileanna DEIS 

iad 81%. Tagann sciar na scoileanna a bhí/nach raibh páirteach in DEIS le sciar 

an daonra iomlán bunscoileanna. 

Seoladh Comhdheiseanna i Scoileanna a Sholáthar (DEIS), an Plean Gnímh do 

Chuimsiú Oideachais, i mBealtaine 2005 agus is é príomhuirlis na Roinne 

Oideachais agus Scileanna i gcónaí é chun aghaidh a thabhairt ar mhíbhuntáiste 

oideachais leanaí agus daoine óga as pobail faoi mhíbhuntáiste, ón réamhscoil go 

dtí an t-oideachas dara leibhéal (3 go 18 mbliana d'aois), agus chun tosaíocht a 

thabhairt dó. Seoladh Plean DEIS 2017 i mí Feabhra 2017. 

Tá na torthaí thíos bunaithe ar na cinn a fuarthas ó na scoileanna a d'fhreagair 

an suirbhé.  

2.2 Naisc le hEarnáil na Luathbhlianta 

Bhí ceisteanna ar an nasc idir bunscoileanna agus suíomhanna oideachais 

luathbhlianta san áireamh i suirbhé 2015, den chéad uair. Tugadh an scéim Bliain 

Réamhscoile saor in aisce isteach in Eanáir 2010 agus ó Mheán Fómhair 2016 tá 

ardú ar an líon seachtainí atá ar fáil faoin scéim.  An Roinn Leanaí agus Gnóthaí 

Óige a riarann an scéim. Faoin scéim, tá gach leanbh i dteideal taithí ar réamhscoil 

saor in aisce maidir le gníomhaíochtaí oiriúnacha clárbhunaithe. Is fíric 

sheanbhunaithe anois é go gcuireann infheistíocht in oideachas luathbhlianta 

feabhas ar thorthaí do leanaí agus do theaghlaigh. Mar a tugadh ar aird i 

dTuarascáil 2015 ar an Infheistíocht i gCúram Leanaí sa Todhchaí 1, tá sé léirithe 

ag taighde go bhféadfadh infheistíocht den sórt sin i gcúram agus seirbhísí 

oideachais ardchaighdeáin tacú le leanaí níos mó tairbhe a bhaint as an scoil, 

chomh maith le cúiteamh a dhéanamh, go pointe, ar mhíchothromaíochtaí 

fachtóirí eile a bhaineann le míbhuntáiste agus ioncam tuismitheoirí.    

                                                           
1 http://www.dcya.gov.ie/documents/earlyyears/20150722IDGReportonEarlyYrsInvestmentReport.pdf 

Tá sé léirithe gur chun leas leanaí agus tuismitheoirí é caidreamh láidir agus 

comhoibríoch idir suíomhanna oideachais luathbhlianta agus bunscoileanna an 

tráth a n-aistrítear ó shuíomhanna luathbhlianta go dtí an bhunscoil.  Tá sé léirithe 

ag taighde gur suntasach iad aistrithe réidh idir suíomhanna oideachais agus an 

tslí is féidir leo tacú le cumas foghlama agus forbartha leanaí san am i láthair agus 

sa todhchaí (Dockett & Perry, 2002, Fabian & Dunlop, 2002, 2005, O’Kane and 

Hayes, 2006). Braitheann na haistrithe sin go mór ar chomhpháirtíochtaí 

éifeachtacha agus ar chumarsáid éifeachtach idir suíomhanna oideachais 

luathbhlianta agus bunscoileanna atá bunaithe ar chomhairliúchán agus roinnt 

faisnéise. 

Iarradh ar fhreagróirí an méid idirchaidrimh a dhéanann siad le réamhscoileanna 

áitiúla a chur in iúl. Bhí caidreamh ag beagnach leathchuid de na príomhoidí scoile 

(45%) le réamhscoileanna áitiúla go han-mhinic nó go minic. Ní raibh ach 15% de 

scoileanna nach ndearna caidreamh riamh le réamhscoileanna ina limistéir áitiúla.  

I nDeireadh Fómhair 2009, d'fhoilsigh an NCCA Aistear: Creatchuraclam na 

Luathóige. Tacaíonn Aistear le foghlaim agus forbairt leanaí idir 0 agus 6 bliana 

d'aois agus úsáidtear é i raon suíomhanna oideachais, lena n-áirítear ranganna 

naíonáin i mbunscoileanna. Tá naisc intuigthe agus follasacha ag an gCreat leis an 

gCuraclam Bunscoile (1999) agus tá sé ag imirt tionchair ar an athbhreithniú 

reatha ar an gcuraclam bunscoile do theangacha agus matamaitic. Baineann sé 

leas as ceithre théama idirnasctha chun cur síos a dhéanamh ar ábhar foghlaim 

agus forbairt leanaí. Folláine; Féiniúlacht agus Muintearas; Cumarsáid; agus 

Iniúchadh agus Smaointeoireacht. Léiríonn Aistear an ról ríthábhachtach atá ag 

súgradh, caidreamh agus teanga san fhoghlaim do leanaí óga. 

Thuairiscigh tuairim is 70% de scoileanna go n-úsáideann siad an Creat Aistear go 

han-mhinic (41%) nó go minic (29%). Is mó dóchúla do scoileanna DEIS an áis a 

úsáid níos minice ná scoileanna nach scoileanna DEIS iad (48% vs 39%). Tá an 

úsáid a bhaintear as Síolta, an Creat Náisiúnta Cáilíochta um Oideachas na 

Luathbhlianta, i bhfad níos ísle - 7% - agus thuairiscigh 73% de scoileanna nach 

n-úsáideann siad riamh é. Tá sé de dhualgas ar bhunscoileanna, áfach, an próiseas 

Féinmheastóireacht Scoile a chur i bhfeidhm chun an soláthar cáilíochta a mheas 

agus cuireann obair le Síolta leis an obair seo. 

Iarradh ar scoileanna an dearcadh a bhí acu ar an méid leasa a bhain leanaí as an 

oideachas réamhscoile i réimsí éagsúla, ina measc sláinte agus folláine fhisiciúil, 

inniúlacht shóisialta, agus forbairt teanga agus chognaíoch.  Cé gur measadh go 

raibh tairbhe i ngach réimse (féach Fíor 2.1), ba iad inniúlacht shóisialta (cumas 

cairde a dhéanamh, comhbhá a léiriú, freagracht agus meas ar dhaoine eile a léiriú, 

agus oibriú i gcomhar) an réimse ba mhó, a thuairiscigh scoileanna, ina 

bhféadfaidh leanaí 'tairbhe mhór' a bhaint aisti. An chéad réimse eile ba ea an 

cumas gnáthaimh cúram pearsanta simplí a dhéanamh agus aibíocht 

mhothúchánach. 

 

Fíor 2.1: Tairbhe do leanaí as oideachas réamhscoile 

 

 

 

 

 

 

 

 

Cuireadh ceist oscailte ar scoileanna maidir leis an dúshlán is mó a bhíonn roimh 

leanaí agus iad ag tosú amach sna Naíonáin Shóisearacha. Na dúshláin ba mhó a 

tuairiscíodh (féach Fíor 2.2), méideanna na ranganna a bheith níos mó na i 

réamhscoileanna, deacrachtaí le teanga agus cumarsáid, athruithe ar ghnáthaimh 

agus dul i dtaithí ar struchtúr agus timpeallacht nua.  

 

Fíor. 2.2: Dúshláin roimh leanaí ag tosú amach sa bhunscoil 

C: I do thaithí, cá mhéad tairbhe a fhaigheann leanaí sna réimsí seo a leanas mar 

thoradh ar oideachas réamhscoile a thabhairt chun críche? 
 

Cumas neamhspleách gnáthaimh 

cúram pearsanta a dhéanamh 
 

Forbairt teanga agus chognaíoch 
 

Aibíocht mhothúchánach 
 

Inniúlacht Shóisialta 

 

Sláinte agus Folláine fhisiciúil 
 

Tairbhe 

Ollmhór     
neamhs
pleách 
gnáthai
mh 
cúram 
pearsant
a a 
dhéana
mh 
 

Roinnt 

tairbhe      

neamhs
pleách 
gnáthai
mh 
cúram 
pearsan
ta a 
dhéana
mh 
 

Beagán 

tairbhe     

neamhspleác
h gnáthaimh 
cúram 
pearsanta a 
dhéanamh 
 

Gan 
tairbhe 
ar bith     
he      

neamhs
pleách 

gnáthai
mh 
cúram 
pearsa
nta a 
dhéan
amh 
 

Níl a fhios 

agam 

neamhspleác
h gnáthaimh 
cúram 
pearsanta a 
dhéanamh 
 

Am (time) 

Scileanna (skills) Sóisialta (social)  

Gnáthamh (routine) 

Aistriú ón mbaile (transition from 

home) 

Múinteoir nua (new teacher) 

Méid an ranga (class size) 

Teanga (language) 

Struchtúr (structure) 

Timpeallacht Nua (new 

environment) 

2.3 Itheachán Sláintiúil 

Cuireadh roinnt ceisteanna ar scoileanna faoi chur chun cinn an itheacháin 

sláintiúil laistigh de thimpeallacht na scoile. Cuireadh san áireamh leis seo, má tá 

beartas itheachán sláintiúil i bhfeidhm; má tá, an dtugann tuismitheoirí cúnamh 

le forbairt an bheartais itheachán sláintiúil sin; má tá fáil ar bhia sláintiúil nó 

neamhshláintiúil as meaisíní díola laistigh den scoil; agus ceisteanna faoin 

mbealach a mhúintear cúrsaí sláinte agus cothú i dtimpeallacht na scoile. 

2.3.1 Beartas Itheachán Sláintiúil 

Thuairiscigh 92% de bhunscoileanna go bhfuil beartas itheachán sláintiúil i 

bhfeidhm acu.  Tá sin cosúil leis an leibhéal a tuairiscíodh in 2012. Thuairiscigh 

3% de scoileanna go raibh beartas itheachán sláintiúil á fhorbairt acu agus 

thuairiscigh 5% nach bhfuil beartas  itheachán sláintiúil i bhfeidhm acu.  

2.3.2 Rannpháirtíocht Tuismitheoirí 

Thuairiscigh tromlach mór na scoileanna a bhfuil beartas itheachán sláintiúil i 

bhfeidhm acu go raibh tuismitheoirí rannpháirteach i bhforbairt an bheartais 

(88%), rud a léirigh leibhéal ard cumarsáide agus roinnt faisnéise idir an baile 

agus an scoil, sa réimse seo. 

2.3.3 Lónta Scoile agus Rochtain ar Bhia Sláintiúil/Neamhshláintiúil  

Thuairiscigh 99% go ndéanann an scoil lónta sláintiúla do leanaí a chur chun cinn. 

Thuairiscigh dó faoin gcéad de scoileanna go gcuireann siad saoráid ar fáil ar an 

láthair chun torthaí úra a dhíol le daltaí. 

Maidir le meaisíní díolacháin ar an láthair, dúirt 99% de scoileanna nach ndéanann 

siad soláthar do dheochanna súilíneacha, milseáin ná brioscáin a dhíol sa scoil, as 

meaisíní díolacháin nó as siopa scoile. Fuarthas an freagra céanna in 2012.  

2.3.4 Múineadh na Sláinte Fisiciúla agus an Chothaithe 

Thuairiscigh 100% de scoileanna go múineann siad do dhaltaí an tábhacht a 

bhaineann le haiste chothrom bia agus cuireann 99% díobh pirimid an bhia san 

áireamh sna ceachtanna sin.  Thug 81% de scoileanna le tuiscint nach ábhar 

dúshlánach é sláinte fhisiciúil agus cothú a mhúineadh.   

2.4 Gníomhaíocht Choirp 

Cuireadh roinnt ceisteanna ar scoileanna faoi ghníomhaíocht choirp. Áiríodh orthu 

sin, má tá beartas/plean maidir le gníomhaíocht choirp i bhfeidhm; an dtéitear i 

gcomhairle le tuismitheoirí chun tacú le forbairt an bheartais/an phlean seo; an 

líon uaireanta an chloig a thugtar don chorpoideachas in aghaidh an ranga, in 

aghaidh na seachtaine; má chuireann an scoil gníomhaíocht choirp chun cinn le 

linn sosanna na ndaltaí; má ghlacann an scoil páirt i ngníomhaíochtaí spóirt seach-

churaclam lasmuigh d'am scoile.   Iarradh ar scoileanna freisin na bacainní ar 

ghníomhaíocht choirp a chur chun cinn nó a spreagadh ar an láthair, a shainaithint. 

2.4.1 Beartas/Plean maidir le Gníomhaíocht Choirp 

Thuairiscigh 65% de scoileanna go raibh beartas/plean i bhfeidhm don 

ghníomhaíocht choirp. Thuairiscigh 14% go raibh beartas/plean maidir le 

gníomhaíocht choirp á fhorbairt acu agus thuairiscigh an chuid eile díobh nach 

raibh plean ar bith i bhfeidhm acu.  

Tá an méid sin an-spreagúil, ainneoin nach bhfuil ceanglas ar bhunscoileanna 

beartas/plean dá leithéid a bheith acu. Táthar ag súil, áfach, go dtabharfa am don 

Chorpoideachas agus go rachfar i ngleic leis an gceist seo i gCuid 2.4.3. Cuireadh 

an cheist faoin mbeartas/plean, den chéad uair, in 2015, i gcomhthéacs Éire 

Shláintiúil - Creat Oibre i leith Sláinte Fheabhsaithe 2013-2026 agus an 

tionscnamh a tháinig ina dhiaidh - Éire bheo bheathach! An Plean Gníomhaíocht 

Fhisiciúil Náisiúnta (PGFN) a foilsíodh i mí Eanair 2016.  

Tá na ceisteanna sa chuid seo níos leithne ná mar atá na ceisteanna a bhaineann 

le Corpoideachas. Tabharfaidh freagraí na gceisteanna seo cúnamh maidir le cinntí 

beartais as seo amach mar go bhfuil sé mar chuspóir ag PGFN “go bhforbróidh 

páistí, laistigh den timpeallacht scoile, saineolas, scileanna agus iompar a 

fheabhsóidh a rannpháirtíocht i ngníomhaíochtaí fisiciúla agus a sláinte. Ba cheart 

go dtiocfadh saol sláintiúil leis an saol atá ann laistigh den teaghlach agus go 

mbeadh fáil ar thionscnaimh agus ar chláir chun a bheith gníomhach ina bpobal”. 

Déanann scoileanna a oiread sin oibre sa réimse seo go dtabharfaidh plean nó 

beartas mórthimpeall an méid atá ag tarlú, múineadh an chorpoideachais agus a 

rannpháirtíocht i ngníomhaíochtaí seach-churaclam san áireamh, aird ar an méid 

atáthar a thairiscint ar feadh an réimse gníomhaíocht choirp.  

2.4.2 Rannpháirtíocht Tuismitheoirí 

Thuairiscigh leathchuid de na scoileanna a bhfuil beartas/plean maidir le 

gníomhaíocht choirp i bhfeidhm acu go ndeachthas i gcomhairle le tuismitheoirí 

maidir le ceapadh an bheartais/an phlean.  

2.4.3 Am Ranga Leagtha Amach don Chorpoideachas 

Tá sé molta ag an ROS go leithdháilfeadh bunscoileanna uair an chloig in aghaidh 

na seachtaine ar chorpoideachas i ngach bliain den bhunscoil. Fuarthas amach leis 

an suirbhé go bhfuil 94% de scoileanna ag comhlíonadh an riachtanais sin. 

Fuarthas amach leis na torthaí gur dóichí go leithdháilfí níos mó ná an riachtanas 

molta ar dhaltaí sna hardranganna (Rang 3 - Rang 6), ná mar a tharla do leanaí 

sna bunranganna, mar a leagtar amach i dTábla 2.1.  

Tá líon beag scoileanna ann, áfach, a thuairiscigh nach bhfuil siad ag comhlíonadh 
an riachtanais reatha maidir le soláthar sa réimse seo.  Sna ranganna naíonáin is 

mó a tharlaíonn seo - níl an bunriachtanas á chomhlíonadh ag 12% de scoileanna.  

Is féidir comparáid leathan a dhéanamh lenar tuairiscíodh i suirbhéanna 2009 agus 
2015 um Scileanna Saoil. 

Tábla 2.1: Líon iomlán uaireanta a leithdháiltear ar Chorpoideachas de réir Ranga 

Rang Uair 

ar 

bith 

<1 

uair  

1 

uair 

>1 

uair  

Líon iomlán 

scoileanna a 

leithdháileann uair 

an chloig nó níos 

mó sa tseachtain 

Naíonáin  
1% 11% 75% 13% 

 

88% 

Rang 1 & Rang 2 
0% 5% 74% 20% 

 

94% 

Rang 3 & Rang 4 
0% 3% 66% 31% 

 

97% 

Rang 5 & 6 
0% 3% 62% 35% 

 

97% 

 

2.4.4 Gníomhaíocht Choirp Lasmuigh d'Am Scoile  

Thuairiscigh 82% de scoileanna go bhfuil siad páirteach i ngníomhaíochtaí coirp 

nó i gcomórtais spóirt taobh amuigh d'am scoile. As an ngrúpa sin, thuairiscigh 

91% de scoileanna go mbíonn siad páirteach in CLG agus thuairiscigh go leor gurb 

iad snámh 59%) agus sacar (57%) na gníomhaíochtaí a rabhthas páirteach iontu 

taobh amuigh d'am scoile. Maidir le tionscnaimh agus cláir i leith gníomhaíochtaí 

coirp, glacann 87% de scoileanna páirt i Spóirt don Lá ar Fad, ardú 13% ar leibhéal 

2012, agus glacann 13% páirt i Seachtain na Scoileanna Gníomhacha2.  

 

 

                                                           
2 Baineann an tionscnamh Seachtain na Scoileanna Gníomhacha le gníomhaíocht choirp spraíúil agus 

chuimsitheach a chur ar fáil do gach duine i bpobal na scoile.   Tugann sé deis do scoileanna an teachtaireacht a 

neartú go bhfuil an ghníomhaíocht choirp an-spraíúil chomh maith le bheith chun leas an duine. 

2.4.5 Gníomhaíocht Choirp i rith Am Sosa 

Thuairiscigh gach scoil go spreagann siad gníomhaíocht choirp i rith am sosa. Níor 

thuairiscigh ach 4% de scoileanna nach bhfuil beartas acu a chuireann cosc ar rith 

sa chlós.  

2.4.6 Dúshláin maidir le Gníomhaíocht Choirp 

Thug 100% de scoileanna le tuiscint go múineann siad an tábhacht a bhaineann 

le dul i mbun aclaíochta go minic dá gcuid daltaí. Mar sin féin, thuairiscigh 51% 

de scoileanna go bhfuil dúshláin rompu maidir le gníomhaíocht choirp a chur ar 

fáil sa scoil. Bhí easpa spás fisiceach (go háirithe faoi dhíon) agus drocháiseanna 

ar na bacainní is mó, mar gur thuairiscigh 44% de scoileanna na saincheisteanna 

sin. Leagtar amach i dTábla 2.2 na dúshláin a tuairiscíodh.   

Tábla 2.2: Dúshláin maidir le gníomhaíocht choirp a chur chun cinn  

Na Príomhdhúshláin maidir le gníomhaíocht choirp ar scoil   

Easpa spáis/drocháiseanna  44% 

Buiséad 23% 

Brú ama/béim ar an gcuraclam 18% 

Fáil ar fhoireann/ maoirseacht easnamhach 12% 

Iompar 2% 

Easpa suime ó dhaltaí  1% 

 

2.5. Mí-úsáid Substaintí 

Cuireadh ceist ar scoileanna faoina gcur chuige múinteoireachta um mí-úsáid 

substaintí. Áiríodh orthu sin má tá beartas um mí-úsáid substaintí i bhfeidhm; má 

thug tuismitheoirí tacaíocht d'fhorbairt an bheartais um mí-úsáid substaintí; agus 

faoi na cineálacha de chur chuige agus dúshláin a bhaineann le mí-úsáid substaintí 

a mhúineadh. 

2.5.1 Beartas um Mí-Úsáid Substaintí 

As an méid a d'fhreagair an cheist, thuairiscigh 88% go bhfuil beartas den sórt sin 

i bhfeidhm acu nó go raibh ceann á fhorbairt acu agus thuairiscigh 12% nach raibh 

beartas um mí-úsáid substaintí i bhfeidhm acu. Is ionann sin agus an leibhéal a 

bhí ann in 2012.  

2.5.2 Rannpháirtíocht Tuismitheoirí 

As na scoileanna a raibh beartas um mí-úsáid substaintí i bhfeidhm acu, 

thuairiscigh 66% go ndeachthas i gcomhairle le tuismitheoirí chun an beartas a 

fhorbairt.   

2.5.3 Mí-Úsáid Substaintí a Mhúineadh 

Thuairiscigh 90% de scoileanna go dtugann siad aghaidh ar mhí-úsáid drugaí agus 

alcóil agus ar an mbaol a bhaineann le tobac a chaitheamh. Is ionann é seo agus 

ardú dhá phointe céatadáin ar an staid in 2012 agus trí ardú trí phointe céatadáin 

ar an staid in 2009. Thuairiscigh scoileanna go dtugann siad aghaidh ar fheasacht 

ar mhí-úsáid substaintí agus alcóil agus dul i ngleic leo agus ar na rioscaí sláinte 

a bhaineann le caitheamh tobac. Ina theannta sin, thuairiscigh 97% de scoileanna 

go dtugann siad aghaidh ar sheasamh in aghaidh piarbhrú agus ar chinntí stuama 

a dhéanamh. Tá na torthaí sin go léir cosúil lena bhfuarthas in 2012.  

Thuairiscigh 56% de scoileanna a d'fhreagair an cheist go raibh sé dúshlánach nó 

an-dúshlánach mí-úsáid substaintí a mhúineadh agus thuairiscigh 44% acu nach 

raibh sé dúshlánach.  

Maidir leis na hacmhainní a úsáideann bunscoileanna chun tacú leo mí-úsáid 

substaintí a mhúineadh, thuairiscigh 94% de scoileanna go n-úsáideann siad an 

clár Bí Bródúil. Tugtar sa chlár seo, a tugadh isteach i lár na 1990í agus a 

ndearnadh athbreithniú air in 2016, tacaíocht do mhí-úsáid substaintí a chosc agus 

tá mar aidhm leis muinín, scileanna agus eolas a thabhairt do leanaí chun 

roghanna sláintiúla a dhéanamh.  

Thuairiscigh 22% de scoileanna go n-úsáideann siad gníomhaireacht sheachtrach 

chun cabhrú leo a gclár um mí-úsáid substaintí a sholáthar. An Garda Síochána 

(áitiúil) agus an tascfhórsa áitiúil maidir le drugaí na príomhghníomhaireachtaí a 

úsáideann scoileanna.  

2.6 Oideachas Caidrimh agus Gnéasachta (OCG) 

6.1 OCG i mBunscoileanna 

Is trí bhíthin an chláir OSPS a sholáthraítear OCG i mbunscoileanna. Trí bhíthin an 

chláir OSPS, féadfaidh leanaí creat luachanna, dearcthaí, tuisceana agus scileanna 

a fhorbairt le bheith mar fhaisnéis dóibh dá gcinntí agus dá ngníomhartha, san am 

i láthair agus sa todhchaí.  

2.6.2 Forbairt Bheartas OCG  

Is ceanglas na ROS go mbeidh beartas OCG i bhfeidhm ag gach bunscoil. 

Thuairiscigh 94% de scoileanna go bhfuil beartas OCG i bhfeidhm acu, thuairiscigh 

5% go bhfuil ceann á fhorbairt acu agus thuairiscigh 1% nach bhfuil beartas OCG 

i bhfeidhm acu.  

2.6.3 Rannpháirtithe i leith an Bheartais OCG 

Thuairiscigh 91% de na scoileanna a bhfuil beartas OCG i bhfeidhm acu gur thug 

an Príomhoide rannchuidiú ollmhór maidir lena fhorbairt. Thuairiscigh 80% de 

scoileanna gur thug múinteoirí rannchuidiú ollmhór maidir leis an mbeartas OCG 

a fhorbairt.  I measc na bpríomh-rannpháirtithe eile, mar a leagtar amach i bhFíor 

2.3, bhí Boird Bhainistíochta scoileanna, tuismitheoirí, éascaitheoirí seachtracha 

agus daltaí. 

 

Fíor 2.3 Rannchuidiú maidir leis an mBeartas OCG 

 

 

 

 

 

 

 

 

 

 

 

2.6.4 An Dearcadh a Braitheadh a bheith ag Tuismitheoirí ar OCG 

Thuairiscigh 79% de bhunscoileanna de thuismitheoirí gur thacaigh tuismitheoirí 

na ndaltaí sa scoil maidir le OCG a sholáthar. Thuairiscigh 20% de scoileanna nach 

raibh tuismitheoirí tacúil ná neamhthacúil maidir le OCG a sholáthar.  

2.6.5 Ábhair ar ar Tugadh Aghaidh ag OCG i mBunscoileanna  

Cuireadh ceist ar scoileanna maidir leis na hábhair éagsúla a bhí i gceist le OCG 

agus má clúdaíodh iad leis na daltaí.  Léirítear i dTábla 2.3 thíos na haonaid snáithe 

a clúdaíodh.  

[Grab your reader’s attention with a great 

quote from the document or use this 

space to emphasize a key point. To place 

this text box anywhere on the page, just 

drag it.] 

C. Cá mhéad rannchuidithe a rinne na grúpaí seo a leanas le beartas OCG do scoile? 

 

Príomhoide 

 
Múinteoirí eile 

 
Múinteoir OSPS nó OCG 

 
Bord Bainistíochta 

 
Tuismitheoirí 

 

Éascaitheoir seachtrach 

 

Mic Léinn 

 

 

Rannchuidiú 

ollmhór      

Rannchuidiú 

Beag 

Gan 
rannchuidiú ar 
bith 

Níl a fhios 
agam 

Tábla 2.3 Cur i bhFeidhm Aonaid Snáithe an churaclaim OCG 

Aonaid Snáithe an churaclaim 

OCG 

2015 

(%) 

Sláinteachas Pearsanta 100 

Ag fás agus ag Athrú 100 

Combhá le daoine eile 100 

Freagracht a ghlacadh asat féin 100 

Mothúchain a roinnt 100 

Meas a bheith ar dhaoine eile 100 

Glacadh le Difríocht 100 

Baill an choirp a ainmniú 99 

Athruithe le linn caithreachais 97 

Cineálacha éagsúla cairdis 97 

Giniúint agus breith 95 

 

2.6.6 An Leibhéal Dúshláin a bhaineann le Múineadh an Chláir OCG i Scoileanna 

Thuairiscigh tromlach na scoileanna gur ábhar dúshlánach (62%) nó fíor-

dhúshlánach (12%) é OCG a mhúineadh.      

2.6.7 OCG a sholáthar  

D'fhreagair 40% de na scoileanna a d'fhreagair an cheist gur múinteoirí na scoile 

amháin a mhúineann OCG.  Thuairiscigh 48% de scoileanna go bhfuil an clár OCG 

á mhúineadh ag múinteoirí ach le cúnamh ó áisitheoirí seachtracha.   Gairmí 

sláinte oilte (m.sh. altra sláinte phoiblí, altra áitiúil, altra scoile nó dochtúir 

teaghlaigh) is minice a úsáidtear, agus ina dhiaidh sin Accord, an tSeirbhís 

Chaitliceach um Chúram Pósta.  

2.7 Cosaint Leanaí 

Tuairiscítear go ndéantar ceachtanna agus cláir sa réimse cosaint leanaí a chur i 

bhfeidhm ag leibhéal an-ard. Thuairiscigh gach scoil a sheol freagra go raibh an 

clár Bí Sábháilte i bhfeidhm acu. Is éard atá sa chlár Bí Sábháilte an cur chuige 

bunscoile ar mhí-úsáid leanaí a chosc. Chuir 100% de scoileanna in iúl gur 

chlúdaigh siad an t-ábhar 'cathain agus cén chaoi cúnamh a lorg maidir le cosaint 

leanaí' agus 'cásanna sábháilte agus neamhshábháilte a aithint', ag an am céanna 

thuairiscigh 99% de scoileanna gur chlúdaigh siad an t-ábhar 'ag diultú do rún a 

choinneáil' le daltaí. 

2.8 Frithbhulaíocht agus an Mheabhairshláinte 

Thuairiscigh 99% de scoileanna go bhfuil polasaí i gcoinne bulaíochta i bhfeidhm 

acu, agus tá ceann á fhorbairt ag an 1% de scoileanna eile. Is ionann é seo agus 

méadú pointe céatadáin ar an staid in 2012. Ní haon ábhar iontais é an leibhéal 

ard comhlíonta mar, faoi Chiorclán na Roinne Oideachais agus Scileanna 45/2013 

- Dea-chleachtas i gcoinne Bulaíochta do Bhunscoileanna agus 

d'Iarbhunscoileanna, ní mór do gach scoil polasaí frithbhulaíochta a bheith i 

bhfeidhm aici.  

Cuireadh ceist ar scoileanna maidir leis na hábhair éagsúla a chlúdaítear i leith 

frithbhulaíochta agus na meabhairshláinte agus má clúdaíodh iad. Thuairiscigh 

céad faoin gcéad de scoileanna go gclúdaíonn siad na hábhair ‘bulaíocht a 

thuiscint' agus ‘cén chaoi le cabhair a lorg faoi bhulaíocht'. Chuir nócha a naoi 

faoin gcéad de scoileanna in iúl go mbeadh a fhios ag a ndaltaí cad ba chóir a 

dhéanamh má bhí bulaíocht á déanamh orthu. Bhí sé seo i gcomhréir leis an 

uimhríocht in 2009 agus in 2012. Cuireann 100% de scoileanna faisnéis ar fáil 

faoin mbealach ba chóir cabhair a lorg má thagtar ar bhulaíocht. Tuairiscíodh an 

leibhéal céanna freagartha in 2009 agus in 2012. 

Thuairiscigh tromlach na scoileanna gur ábhar dúshlánach a mhúineadh í an 

mheabhairshláinte. Ó líon na scoileanna a d'fhreagair an cheist, thuairiscigh 25% 

acu go bhfuil sé an-dúshlánach agus thuairiscigh 58% acu go bhfuil sé dúshlánach 

go leor. Thuairiscigh 17% de scoileanna nach ábhar dúshlánach atá ann. 

2.9 Sábháilteacht ar Bhóithre 

Thuairiscigh gach bunscoil go gclúdaíonn siad sábháilteacht ar bhóithre mar chuid 

den churaclam. Ón líon sin, thuairiscigh 63% acu go n-úsáideann siad an clár 

Bealach sábháilte chun na scoile. Seo méadú 18 bpointe céatadáin ó 2012, agus 

méadú 38% ó 2009. Thuairiscigh 80% de scoileanna go gcuireann siad 

Tionscnamh Cigire na gCriosanna chun cinn. Seo an toradh céanna a tuairiscíodh 

in 2012. Tá an dá thionscnamh urraithe ag an Údarás um Shábháilteacht ar 

Bhóithre (USB).  

Thuairiscigh 54% de scoileanna go n-úsáideann siad gníomhaireachtaí 

seachtracha chun oideachas maidir le sábháilteacht ar bhóithre a sholáthar; is iad 

An Garda Síochána agus USB na gníomhaireachtaí a dtéann bunscoileanna i ngleic 

leo den chuid is mó.  

2.10 Scoileanna a chuireann an tSláinte chun cinn 

Ón líon a thug freagra ar an gceist, thuairiscigh 62% de scoileanna go bhfuil siad 

páirteach i bpróiseas nó go bhfuil siad ar tí bheith páirteach i dTionscnamh do 

Scoileanna a chuireann an tSláinte chun cinn (SCSCC). Soláthraíonn SCSCC creat 

oibre do scoil chun riachtanais sláinte a mheas agus chun tús a chur le próiseas 

feabhsaithe sláinte do chách atá ag foghlaim nó ag obair laistigh den suíomh 

scoile. In Éirinn, tá an creat oibre do Scoileanna a chuireann an tSláinte chun cinn 

mar bhonn ag an Creat Oibre FSS i leith Chur Chun Cinn na Sláinte (2011) agus 

is cuid de Líonra Scoileanna ar son na Sláinte san Eoraip é. D'fhorbair an 

Eagraíocht Idirnáisiúnta Sláinte an coincheap bunaithe ar Chairt Ottawa i leith 

Chur Chun Cinn na Sláinte (1986). 

Thuairiscigh líon áirithe scoileanna nach raibh páirteach sa tionscnamh SCSCC go 

raibh siad páirteach i scéim eile atá á heagrú ina scoileanna féin.  

Tá ciorcláin eisithe ag an Roinn Oideachais agus Scileanna chuig bunscoileanna 

(0013/2016) agus chuig iarbhunscoileanna (0051/2015) ina moltar agus ina 

gcuirtear an saol sláintiúil chun cinn.  Cuireann na ciorcláin béim ar an tábhacht a 

bhaineann leis an ngníomhaíocht fhisiciúil agus le bia sláintiúil agus glactar leis 

gur cuid lárnach den saol sláintiúil í an mheabhairshláinte.  Moltar sna ciorcláin go 

nglacfaidh na scoileanna páirt sa Tioscnamh do Scoileanna a chuireann an tSláinte 

Chun Cinn.  

 

2.11 An Fhiontraíocht i Scoileanna 

Tá sé tábhachtach neadú fiontraíochta a mholadh agus a chumasú i ngach réimse 

de shaol na scoile ar bhealach trasnach agus traschuraclaim.  Don chéad uair i 

suirbhé 2015, cuireadh ceist ar scoileanna faoin gcaidreamh atá acu le fiontraithe 

ag leibhéil éagsúla. Bhí scoileanna ábalta níos mó ná catagóir amháin a roghnú. 

Féach Fig 2.4. 

 

Is é an bealach is coitianta chun caidreamh idir scoileanna agus fiontraithe a 

dhéanamh ná tríd an rannphairtíocht áitiúil. Thuairiscigh beagán níos mó ná 50% 

de scoileanna go ndeachaigh siad i ngleic le idir comhlacht amháin agus trí 

chomhlacht le linn na bliana seo caite. Ní dheachaigh ach 10% i ngleic le níos mó 

ná trí chomhlacht, agus thuairiscigh 40% nach ndeachaigh siad i ngleic le haon 

chomhlacht le linn na bliana seo caite. 

 

 

 

 

https://www.healthpromotion.ie/health/schools
https://www.healthpromotion.ie/health/schools
http://www.healthpromotion.ie/hp-files/docs/HPSF_HSE.pdf
http://www.schools-for-health.eu/she-network


 

25 
 

Fig 2.4: Leibhéal an chaidrimh leis an bhfiontraíocht/an tionsclaíocht nó le 

fiontraithe sóisialta 

 % 

Téann 

% 

Ní 

théann 

An dtéann do scoil i ngleic leis an bhfiontraíocht/an 

tionsclaíocht ag an leibhéal áitiúil?  

56 44 

An dtéann do scoil i ngleic leis an bhfiontraíocht/an 

tionsclaíocht ag an leibhéal réigiúnach?  

24 76 

An dtéann do scoil i ngleic leis an tionsclaíocht ag an 

leibhéal náisiúnta?   

14 86 

An dtéann do scoil i ngleic leis an tionsclaíocht ag an 

leibhéal idirnáisiúnta?  

4 96 

 
 
Cruthaíonn 73% de scoileanna ceangal leis an bhfiontraíocht trí chainteanna agus 

trí chur i láthair. Leanann rannpháirtíocht i searmanais bhronnta/i gcomórtais 

(65%), soláthar foinsí (39%), tacaíocht do mhúinteoirí (34%), tacaíocht 

churaclaim (32%) agus comhairleoireacht (14%). Féach Fig 2.5. 

Fig 2.5: Na bealaí a úsáideann scoileanna chun dul i ngleic leis an bhfiontraíocht 

 

 

dAMHACHTAINÍ 

 

 

 

 

 

C. Má d’fhreagair tú “Téann” ar aon cheist thuas, déan cur síos ar na bealaí a úsáideann do scoil 

chun dul i ngleic leis an bhfiontraíocht. 

 Cainteanna 
 

Dámhachtainí 

Soláthar Acmhainní 
 

Tacaíocht do mhúinteoirí 

 Tacaíocht don churaclam 

Comhairleoireacht 
 

Eile 

Cuireadh ceist ar bhunscoileanna cé acu de na roghanna a leanas is fearr a 

chuideodh lena scoil chun dul i ngleic leis an bhfiontraíocht agus/nó an 

tionsclaíocht? Ó líon na bhfreagraí, chuir 63% de scoileanna in iúl dá mbeadh 'níos 

lú brú ann ón gclár ama scoile` gur mhó an chúnamh é sin ná aon rud eile, lean 

clár náisiúnta d'fhionntraíochtaí/de chomhlachtaí ar-líne (50%). 

2.12 Oideachas um Fhorbairt Inbhuanaithe  

D'fhorbair an Roinn Oideachais agus Scileanna an Straitéis Náisiúnta maidir le 

hOideachas um Fhorbairt Inbhuanaithe 2014 - 2020 (OFI) i gcomhairle leis na 

comhéadaithe geallta ba thábhachtaí. Cuireann sí creat oibre ar fáil chun tacú leis 

an méid a dhéanann agus a dhéanfaidh an earnáil oideachais as seo amach i dtreo 

todhchaí níos inbhuanaithe ag an léibhéal aonair, an leibhéal pobail, an leibhéal 

áitiúil, an leibhéal náisiúnta agus an leibhéal idirnáisiúnta. Tháinig an tionchar is 

mó go príomhá ón stráitéis náisiúnta um Fhorbairt Inbhuanaithe, Ár dTodhchaí 

Inbhuanaithe - Creat Oibre i dtreo Forbairt Inbhuanaithe in Éirinn, arna fhoilsiú ag 

an Roinn Comhshaoil, Pobail agus Rialtais Áitiúil in 2012. As seo amach, beidh 

Cuspóirí Forbartha Inbhuanaithe na Náisiún Aontaithe (a aontaíodh in 2015) ina 

gceann feadhna sa réimse seo.  

Cuireadh ceist ar scoileanna má tá aithne acu ar an Stráitéis Náisiúnta OFI. Chuir 

60% de fhreagróirí in iúl go bhfuil eolas acu ar an stráitéis.  

Cuireadh ceist orthu chomh maith faoina dtugtar d’eolas, de scileanna agus den 

mheon chuí do dhaltaí ina scoileanna chun roghanna níos inbhuanaithe a 

dhéanamh, mar shampla i dtéarmaí ídiú fuinnimh agus uisce, feasacht 

chomhshaoil, domhandú, taisteal inbhuanaithe agus saoránacht ghníomhach. 

Chuir 89% in iúl go bhfuil an tacaíocht curtha ar fáil do dhaltaí chun an t-eolas 

agus na scileanna cuí a fhorbairt; chuir 2% in iúl nach bhfuil. Ní raibh a fhios ag 

9% de na freagróirí. 

Cuireadh ceist ar scoileanna an bhfuil múinteoirí ina scoileanna réitithe a ndóthain 

le tacú le daltaí chun an t-eolas, na scileanna agus an meon chun roghanna 

inbhuanaithe a dhéanamh a fhorbairt. Chuir 71% d'fhreagróirí in iúl go bhfuil a 

múinteoirí réitithe a ndóthain, chuir 10% in iúl nach bhfuil, agus ní raibh 19% 

d'fhreagróirí cinnte faoi.  

Cuireadh ceist ar scoileanna an múineann siad an tOideachas um Fhorbairt 

Inbhuanaithe (OFI) tríd an gcuraclam, trí ghníomhaíochtaí traschuraclaim nó trí 

ghníomhaíochtaí a bhaineann le tionscnaimh. (amhail Dámhachtainí do ghníomhaí 

timpeallachta óg, Scoileanna Glasa, srl.) Féach Fig 2.4.  

Tábla 2.4 An bealach atá OFI á mhuineadh: 

 Mhúin 

% 

Níor 

mhúin 

% 

Ní raibh a 

fhios 

% 

Tríd an gcuraclam  91 3 6 

Trí ghníomhaíochaí traschuraclaim 

le téamaí  

81 8 11 

Trí ghníomhaíochaí tionscnaimh 88 9 3 

 

Cuireadh ceist ar scoileanna an méid a théann siad i ngleic le gníomhaíochtaí 

inbhuanaithe, a lua. Tá OFI mar eilimint ag 54% de scoileanna ina bplean scoile. 

Déanann 85% de scoileanna monatóireacht ar a n-éifeachtúlacht fuinnimh agus 

molann 99% acu do dhaltaí agus do mhúinteoirí an úsáid fuinnimh a laghdú. Tá 

98% acu ag déanamh iarracht an líon dramhaíola a sheoltar chuig an lárionad 

drámhaíola a laghdú.  

Déanann rud beag níos mó ná trí cheathrú de scoileanna (78%) monatóireacht ar 

a n-úsáid uisce agus molann 96% acu do dhaltaí agus do mhúinteoirí an úsáid 

uisce a laghdú. Tá plean taistil scoile ag níos mó ná an ceathrú chuid de scoileanna 

(29%). 

Cuireadh ceist ar scoileanna na príomhchonstaicí roimh chur i bhfeidhm OFI a lua. 

Is í an easpa ama an phríomhchonstaic a luadh. Bhí an méid sin ag teacht leis an 

tuairim go bhfuil an iomarca ann cheana sa churaclam. 

Luadh bonneagar fisiciúil an fhoirgnimh scoile mar chonstaic eile (mar shampla, 

seanfhoirgnimh a tógadh i bhfad ó shin, le droch-insliú nó fadhbanna eile) nó go 

bhfuil suíomh na scoile ina chonstaic do pháistí ar mian leo siúl nó teacht ar rothar 

chuig an scoil.  

Luadh srianta airgeadais agus easpa acmhainní ar fáil chun tacú leis an 

inbhuaineacht mar fhadhbanna eile. Luadh chomh maith easpa FGL sa réimse seo, 

easpa méanbhainistíochta agus poist freagarthachta chun béim a chur ar OFI agus 

easpa rannpháirtíochta agus comhoibrithe ó thuismitheoirí.  

2.13 Guth na nDaltaí  

Go traidisiúnta, baineann Comhairlí Daltaí le hiarbhunscoileanna den chuid is mó. 

Tuairiscítear gurb é 21% an sciar de na freagróirí a bhfuil Comhairlí Daltaí bunaithe 

acu. Cé go bhfuil an figiúr seo íseal go leor, is méadú seacht bpointe céatadáin ó 

2012 é. Bhí sciar na gComhairlí Daltaí ag 8% in 2009.  

Chuir 71% de scoileanna in iúl go ngnóthaíonn siad na daltaí i mbealach díreach 

le cinntí a bhfuil baint acu leo. Ar an mbealach céanna, déanann 80% d'fhreagróirí 

iarracht na daltaí a spreagadh le bheith rannpháirteach i gceisteanna áitiúla. 

3. Príomhthorthaí ó Iarbhunscoileanna 

3.1 Faisnéis ó Fhreagróirí 

 

Seoladh litir chuig seacht gcéad is tríocha scoileanna san iomlán chun freagra a 

thabhairt ar an Suirbhé um Scileanna Saoil 2015. Ghlac 242 scoileanna páirt sa 

suirbhé, ciallaíonn sé sin go bhfuil ráta freagartha de 33% ann, laghdú ó 52% in 

2012. Is laghdú suntasach atá ann agus is cúis mhór imní don Roinn é sin.  

As na scoileanna a thug freagra, is scoileanna measctha 65% acu, scoileanna 

buachaillí 18% acu, agus scoileanna cailíní 17% acu. Tá stádas DEIS ag 27% acu. 

Tagann briseadh síos na scoileanna a thug freagra leis na catagóirí iar-

bhunscoileanna in Éirinn faoi láthair. Tagann sciar na scoileanna atá/nach bhfuil 

páirteach in DEIS le sciar an daonra iomlán d'iarbhunscoileanna.  

3.2 An tItheachán Sláintiúil 

Cuireadh roinnt ceisteanna ar scoileanna faoi chur chun cinn an itheacháin 

shláintiúil laistigh den timpeallacht scoile. Cuireadh san áireamh leis seo, má tá 

beartas um bia sláintiúil i bhfeidhm; má tá, an dtugann tuismitheoirí cúnamh 

d'fhorbairt an bheartais um itheachán sláintiúil sin; má tá fáil ar bhia sláintiúil nó 

neamhshláintiúil as meaisíní díola laistigh den scoil; agus ceisteanna faoin 

mbealach a mhúintear cúrsaí sláinte agus cothaithe i dtimpeallacht scoile. 

3.2.1 Beartas um Itheachán Sláintiúil 

Cé nach bhfuil sé riachtanach, thuairiscigh 32% de scoileanna go bhfuil beartas 

um itheachán sláintiúil i bhfeidhm acu, agus tá ceann á fhorbairt ag an 30% de 

scoileanna eile. Thuairiscigh beagnach 38% d'iarbhunscoileanna nach bhfuil aon 

obair déanta acu maidir le forbairt beartais um itheachán sláintiúil.  

3.2.2 Lónta Scoile agus Rochtain ar Bhia Sláintiúil/Neamhshláintiúil  

Thuairiscigh 93% de scoileanna go gcuireann siad lónta sláintiúla chun cinn lena 

gcuid daltaí i gcomparáid le 66% acu in 2012 agus 64% acu in 2009.  

Thuairiscigh 27% de scoileanna go bhfuil meaisín díola acu nó go bhfuil siopa scoile 

a bhfuil 'dramhbhia' ar díol ann, acu. Léiríonn sé seo feabhsú ar fhigiúirí 2012, 

tráth a raibh 30% de scoileanna sa chatagóir seo, agus ar fhigiúirí 2009, tráth a 

raibh 35% de scoileanna sa chatagóir seo. Tá áis díolta i gcomhair torthaí úra ag 

74% de na scoileanna sin a thug freagra. Is feabhsú suntasach é seo ar na figiúirí 

a tuairiscíodh in 2009 agus in 2012, tráth nach raibh áis mar sin ann ach ag 64% 

de scoileanna.  

3.2.3 Múineadh na Sláinte Fisiciúla agus an Chothaithe 

Thuairiscigh gach ceann de na scoileanna a thug freagra don suirbhé go gclúdaíonn 

siad tábhacht aiste bhia chothrom lena gcuid daltaí. Níl an tuairim ann ag  formhór 

na scoileanna gur dúshlán atá ann i múineadh na sláinte fisiciúla agus an 

chothaithe do dhaltaí - ón líon a thug freagra, thuairiscigh 63% de scoileanna nach 

bhfuil aon dúshlán ann ar chor ar bith ó thaobh múineadh de agus dúirt 35% acu 

nach bhfuil dúshlán go leor ann ó thaobh múineadh de.  

3.3 An Ghníomhaíocht Fhisiciúil 

Cuireadh roinnt ceisteanna ar scoileanna faoi ghníomhaíocht fhisiciúil. Cuireadh 

san áireamh leis seo; má tá beartas/plean um ghníomhaíocht fhisiciúil i bhfeidhm; 

an t-am a thugtar don chorpoideachas in aghaidh na seachtaine; má chuireann an 

scoil an ghníomhaíocht fhisiciúil chun cinn le linn sosanna na ndaltaí; má ghlacann 

an scoil páirt i ngníomhaíochtaí spóirt seach-churaclaim lasmuigh d'am scoile; 

agus chun constaicí roimh chur chun cinn na gníomhaíochta fisiciúla i 

dtimpeallacht scoile, más ann dóibh, a lua. 

3.3.1 Beartas nó Plean um Ghníomhaíocht Fhisiciúil 

Ar an iomlán, tá beartas/plean um ghníomhaíocht fhisiciúil i bhfeidhm nó tá roinnt 

oibre déanta cheana féin maidir le beartas/plean um ghníomhaíocht fhisiciúil ag 

59% de scoileanna. Tá an méid sin an-spreagúil, ainneoin nach n-iarrann an Roinn 

Oideachais agus Scileanna beartas/plean dá leithéid ar bhonn foirmiúil. 

Táthar ag súil, áfach, go dtabharfar am don Chorpoideachas agus rachfar i ngleic 

leis an gceist seo i bPointe 3.3.2. Cuireadh an cheist faoi bheartas/faoi phlean, 

den chéad uair, in 2015, i gcomhthéacs Éire Shláintiúil - Creat Oibre i leith Sláinte 

Feabhsaithe 2013-2026 agus an tionscnamh - Éire bheo bheathach! An Plean 

Náisiúnta um Ghníomhaíocht Fhisiciúil (PNGF) a foilsíodh i mí Eanair 2016.  

Tá na ceisteanna sa chuid seo níos leithne ná mar atá na ceisteanna a bhaineann 

leis an gCorpoideachas; tá curtha san áireamh a chinntiú an gcuirtear chun cinn 

gníomhaíocht fhisiciúil lasmuigh d'am scoile agus tacaíocht sheachtrach. 

Tabharfaidh freagraí na gceisteanna seo cúnamh maidir le cinntí polasaithe as seo 

amach mar go bhfuil sé mar chuspóir ag PNGF “go bhforbróidh páistí, laistigh den 

timpeallacht scoile, saineolas, scileanna agus iompar a fheabhsóidh a 

rannpháirtíocht i ngníomhaíochtaí fisiciúla agus a sláinte. Ba cheart go dtiocfadh 

saol sláintiúil leis an saol atá ann laistigh den teaghlach agus go mbeadh fáil ar 

thionscnaimh agus ar chláir chun a bheith gníomhach ina bpobal”. Déanann 

scoileanna a oiread sin oibre sa réimse seo go gcuirfidh plean nó beartas maidir 

leis an méid atá ag tarlú ar a gcumas a fheiceáil cad atáthar a thairiscint i leith na 

gníomhaíochta fisiciúla; mar shampla, múineadh an chorpoideachais agus a 

rannpháirtíocht i ngníomhaíochtaí seach-churaclaim.  

Seo é an chéad uair a cuireadh ceist faoi ghníomhaíocht fhisiciúil sa Suirbhé Um 

Scileanna Saoil.  

3.3.2 Am Ranga Leagtha Amach don Chorpoideachas 

Molann an Roinn Oideachais agus Scileanna go mbeidh dhá uair an chloig leagtha 

amach don Chorpoideachas in aghaidh na seachtaine.  In 2015, thuairiscigh 4% 

de scoileanna go bhfuil dhá uair an chloig nó níos mó leagtha amach acu don 

Chorpoideachas in aghaidh na seachtaine don chéad bhliain, rinne 3% amhlaidh 

sa dara bliain agus rinne 1% amhlaidh sa tríú bliain.  Níor thuairiscigh aon scoil 

go bhfuil dhá uair an chloig nó níos mó leagtha amach acu don 5ú bliain nó don 

6ú bliain.   Thuairiscigh 35% de scoileanna go bhfuil 2 uair an chloig nó níos mó 

leagtha amach acu don Chorpoideachas in aghaidh na seachtaine don idirbhliain.    

Tá laghdú tagtha ar na figiúirí ó 2012, tráth ar thuairiscigh 10% de scoileanna go 

raibh 2 uair an chloig nó níos mó leagtha amach don Chorpoideachas in aghaidh 

na seachtaine i gcomhair Shraith an Teastais Shóisearaigh, rinne 6% amhlaidh i 

gcomhair Shraith na hArdteistiméireachta agus rinne 43% amhlaidh i gcomhair na 

hidirbhliana.  Féach Fig 3.1 le haghaidh tuilleadh sonraí.  

Tábla 3.1 Am Ranga Leagtha Amach don Chorpoideachas 

 

3.3.3 An Ghníomhaíocht Fhisiciúil Lasmuigh d'Am Scoile a Chur Chun Cinn agus 

Tacaíocht Sheachtrach 

Thuairiscigh formhór na n-iarbhunscoileanna (97%) go nglacann a gcuid daltaí 

páirt i ngníomhaíochtaí fisiciúla lasmuigh d'am scoile. Is iad na cúig 

phríomhghníomhaíocht a bhfuil baint ag scoileanna leo ná cluichí Gaelacha, 

cispheil, sacar, an lúthchleasaíocht agus rugbaí.  

Maidir le tionscnaimh agus cláir i leith gníomhaíochtaí fisiciúla, glacann 63% de 

scoileanna páirt i Spóirt don Lá ar fad, glacann 54% páirt i Seachtain na Scoileanna 

Gníomhacha.  

Chuir 89% de scoileanna in iúl go ndéanann siad iarracht an ghníomhaíocht 

fhisiciúil a spreagadh le linn sosanna. Is méadú beag ar fhigiúr 2012 (86%) é seo.  

 

Am ar bith 

(%) 

<Uair an 
chloig 

(%) 

Idir uair 
an chloig 
amháin 
agus 2 
uair an 
chloig 

(%) 

2 uair an 
chloig 

(%) 

>2 uair an 
chloig 

(%) 

An tSraith 

Shóisearach Bliain 

a 1 

1 5 90 2 2 

An tSraith 

Shóisearach Bliain 

a 2 

2 9 87 2 1 

An tSraith 

Shóisearach Bliain 

a 3 

3 15 80 1 0 

An Idirbhliain 2 3 60 23 12 

An 

Ardteistiméireacht 

Bliain a 1 

7 18 74 0 0 

An 

Ardteistiméireacht 

Bliain a 2 11 21 68 0 0 

Thuairiscigh níos mó ná an tríú cuid de scoileanna go n-úsáideann siad 

gníomhaireachtaí seachtracha chun tacú le soláthar na ngníomhaíochtaí fisiciúla 

nó spóirt. As na gníomhaireachtaí sin, is é CLG an príomhfhoinse do thacaíocht 

sheachtrach. 

3.3.4 Dúshláin roimh an nGníomhaíocht Fhisiciúil a Chur Chun Cinn 

Thuairiscigh níos mó ná leathchuid de na scoileanna a thug freagra go bhfuil 

dúshláin ann roimh an ghníomhaíocht fhisiciúil a chur chun cinn i scoileanna. Ina 

measc siúd, tá easpa spáis nó áiseanna a bhfuil droch-chaoi orthu (64%), fáil ar 

fhoireann nó maoirseacht easnamhach (23%), agus brú ama/fócas ar an 

gcuraclam (21%). Féach Fig 3.2.  

Tábla. 3.2: Dúshláin roimh an Ghníomhaíocht Fhisiciúil a Chur Chun Cinn i 

Scoileanna 

Na príomhdhúshláin roimh an ngníomhaíocht fhisiciúil ar scoil (bhí 

scoileanna ábalta níos mó ná catagóir amháin a roghnú) 

Easpa spáis/ Áiseanna a bhfuil droch-chaoi orthu  64% 

Fáil ar fhoireann/ Maoirseacht easnamhach 23% 

Brú ama/ Fócas ar an gcuraclam 21% 

Buiséad  7% 

Córas Iompair 4% 

Easpa suime ó dhaltaí  2% 

 

3.4. Mí-úsáid Substaintí 

Cuireadh ceist ar scoileanna faoina gcur chuige múinteoireachta i leith mí-úsáid 

substaintí. Cuireadh na ceisteanna seo a leanas san áireamh; má tá beartas i leith 

mí-úsáid substaintí i bhfeidhm; má thugann tuismitheoirí cúnamh d'fhorbairt 

beartais um mí-úsáid substaintí; agus faoi na cineálacha de chur chuige agus 

dúshláin a gcaithfear a ghabháil tríothu agus mí-úsáid substaintí á mhúineadh. 

3.4.1 Beartas um Mí-Úsáid Substaintí 

Ar an iomlán, thuariscigh 95% de scoileanna go bhfuil roinnt oibre déanta acu 

maidir le forbairt beartais um mí-úsáid substaintí, i gcomparáid le 93% in 2012.  

Chuir 87% de scoileanna in iúl go ndeachaigh siad i gcomhairle le tuismitheoirí 

agus iad ag forbairt an bheartais um mí-úsáid substaintí, a mhalairt a bhí i gceist 

i gcomhair 13% acu.  

3.4.2 Feasacht i leith Mí-Úsáid Substaintí a mhúineadh 

Thuairiscigh na scoileanna go léir a thug freagra go gclúdaíonn a gcuid ceachtanna 

feasacht i leith mí-úsáid substaintí agus an cath in éadan mí-usáid drugaí, mí-

úsáid alcóil agus na rioscaí sláinte a bhaineann le caitheamh tobac.  

Thuairisicigh trí cheathrú de scoileanna go n-úsáideann siad Ar mo dhá chos féin 

mar acmhainn lárnach chun an t-ábhar seo a chlúdach. Seoladh an acmhainn seo 

den chéad uair in 1994. Is clár oideachais é a bhfuil sé mar chuspóir aige feasacht 

i leith cosc mí-úsáid substaintí a mhúineadh in iar-bhunscoileanna. 

I dtéarmaí an leibhéil deacrachta atá ag scoileanna agus iad ag múineadh 

feasachta i leith mí-úsáid substaintí, thuairiscigh 56% d'iar-bhunscoileanna gur 

ábhar dúshlánach é feasacht i leith mí-úsáid substaintí a mhúineadh; thuairiscigh 

49% go bhfuil sé dúshlánach go leor agus thuairiscigh 7% go bhfuil sé an-

dúshlánach. Thuairiscigh 44% de scoileanna nach ábhar dúshlánach é feasacht i 

leith i mí-úsáid substaintí a mhúineadh. 

Thuairiscigh leathchuid de na scoileanna go léir a thug freagra (48%), go 

ngnóthnaíonn siad gníomhaireachtaí seachtracha chun tacú le múineadh feasachta 

i leith mí-úsáid substaintí. Is iad an Garda Síochána agus FSS na 

príomhghníomhaireachtaí atá bainteach le soláthar seachtrach maidir leis an ábhar 

seo.  

3.5 An tOideachas Caidrimh agus Gnéasachta (OCG) 

Cuireadh roinnt ceisteanna ar scoileanna maidir le cur i bhfeidhm na n-ábhar seo 

a leanas: An tOideachas Sóisialta, Pearsanta agus Sláintiúil (OSPS) agus An 

tOideachas Caidrimh agus Gnéasachta (OCG).  Cuireadh ceist ar scoileanna faoi 

bheartas OCG a bheith acu agus cé a thug cúnamh d'fhorbairt an bheartais sin; 

líon na ranganna OCG a chuirtear ar fáil agus na hábhair a chlúdaítear i rith Shraith 

an Teastais Shóisearaigh agus na hArdteistiméireachta araon.  

3.5.1 Forbairt Bheartas OCG  

Thuairiscigh 87% de scoileanna a thug freagra go bhfuil Beartas um Oideachas 

Caidrimh agus Gnéasachta (OCG) i bhfeidhm acu.  Thuairiscigh 11% de scoileanna 

go bhfuil beartas á fhorbairt acu agus thuairiscigh 2% nach bhfuil beartas acu. Ar 

an iomlán, tá roinnt oibre déanta cheana féin ar bheartas OCG ag 98% de 

scoileanna, rud nach bhfuil athraithe ó 2012.  

3.5.2 Rannphairtithe i leith an Bheartais OCG 

Is iad múinteoirí OSPS/OCG na príomh-rannpháirtithe i leith na mBeartas OCG, 

96% de na scoileanna a d’fhreagair an cheist ag tuairisciú go bhfuil cúnamh 

ollmhór tugtha ag múinteoirí OSPS/OCG d'fhorbairt bheartas OCG na scoile.  

Tuairiscíodh go dtugann príomhoidí cúnamh ollmhór i gcás 50% de scoileanna. 

Tuairiscíodh go dtugann tuismitheoirí, daltaí agus boird bhainistíochta cúnamh 

ollmhór d'fhorbairt beartais i gcás 21% de scoileanna. Féach Fig 3.1.  

Fig 3.1: Rannphairtíocht i leith an Bheartais OCG 

 

 

 

 

 

 

 

 

 

 

 

 

 

 

 

 

3.5.3 Achoimre ar Chur i bhFeidhm an Ábhair OCG ag an tSraith Shóisearach  

Ar an iomlán, thuairiscigh scoileanna go bhfuil leibhéal ard ann ó thaobh chur i 

bhfeidhm an chláir OCG ag an tSraith Shóisearach, amhail figiúirí 2012. 

Thuairiscigh 94% de scoileanna go bhfuil OCG á mhúineadh mar chuid de OSPS 

ag an tSraith Shóisearach, tá sé á mhúineadh mar chuid d'ábhar éigin eile ag 4%, 

mar chlár faoi leith ag 1%, agus níl sé á mhúineadh ar chor ar bith ag an tSraith 

Shóisearach ag 1%.  

3.5.4 Achoimre ar Chur i bhFeidhm OCG ag an tSraith Shinsearach  

Tá níos mó éagsúlachta i gceist maidir le cur i bhfeidhm an chláir OCG ag an 

tSraith Shinsearach. Is í an phríomhchúis leis seo ná nach bhfuil sé riachtanach 

OSPS a mhúineadh ag an tSraith Shinsearach, ach, ag an am céanna, tá sé 

riachtanach clár OCG a mhúineadh.  

3.5.5 Líon na Ranganna OCG a mhúintear  

Ní mór do scoileanna tréimhse amháin OSPS in aghaidh na seachtaine a chur ar 

an gclár ama ag an tSraith Shóisearach. Ba cheart sé thréimhse OSPS a leagan 

amach i leith OCG in aghaidh na bliana. Cé go múintear OSPS ón chéad bhliain go 

dtí an séú bliain i gcéatadán an-bheag d'iar-bhunscoileanna, déantar an riachtanas 

OCG a shásamh lasmuigh den ábhar OSPS ag an tSraith Shinsearach i bhformhór 

na scoileanna.  

Thuairscigh beagán níos mó ná an ceathrú chuid de scoileanna go bhfuil an 

riachtanas seo á chomhlánú acu.   Múineann 16% acu idir trí agus cúig rang in 

aghaidh na bliana, múineann 41% acu idir rang amháin agus dhá rang in aghaidh 

na bliana, agus ní mhúineann 5% acu aon rang.  

3.5.6 Na hÁbhair a phléitear in OCG ag an tSraith Shóisearach  

Is iad na sé ábhar a leanas a bhfuil an bhéim is mó orthu ag an tSraith 

Shóisearach: (1) Cumarsáid agus Meas, (2) Freagracht a ghlacadh, (3) 

Mothúcháin a roinnt, (4) Idirbheartaíocht Chaidrimh, (5) Athruithe Caithreachais, 

agus (6) Atáirgeadh daonna. Chuir 75% de scoileanna, ar an meán, béim 

shuntasach ar na hábhair seo agus cuireann 24% acu, ar an meán, béim áirithe 

ar na hábhair seo. Thuairiscigh scoileanna go gcuireann siad níos lú béime ar na 

ceithre ábhar seo a leanas ag an tSraith Shóisearach: toircheas déagóirí, claonadh 

gnéis, ionfhabhtaithe gnéas-tarchurtha (IGTanna), agus frithghiniúint. Cuireann 

daichead faoin gcéad de scoileanna béim shuntasach ar na hábhair seo agus 

cuireann 50% acu béim áirithe ar na hábhair seo. Déantar achoimre ar an méid 

sin in Fig 3.2. 

Fig 3.2: Na hÁbhair a phléitear in OCG ag an tSraith Shóisearach i Scoileanna a 

bhfuil Clár OCG acu  

 

 

 

 

 

 

 

 

 

 

 

 

 

3.5.7 Na hÁbhair a phléitear in OCG ag an tSraith Shinsearach 

Is mó seans go múinfear na hábhair seo a leanas do dhaltaí ag an tSraith 

Shinsearach: Faisnéis faoi IGTanna, faoi fhrithghiniúint agus faoi thoircheas 

déagóirí i gcomparáid le daltaí ag an tSraith Shóisearach. Féach Figiúir 3.3. 

Thuariscigh 77% de scoileanna go gcuireann siad béim shuntasach ar mhúineadh 

na faisnéise a bhaineann le IGTanna ag an tSraith Shinsearach, i gcomparáid le 

40% de scoileanna ag an tSraith Shóisearach. Thuariscigh scoileanna go gcuireann 

siad béim shuntasach ar fhrithghiniúint a mhúineadh:   74% de scoileanna ag an 

tSraith Shinsearach, i gcomparáid le 38% ag an tSraith Shóisearach. Ar an 

mbealach céanna, thuairiscigh 72% de scoileanna go gcuireann siad béim 

shuntasach ar thoircheas déagóirí ag an tSraith Shinsearach a mhúineadh, i 

gcomparáid le 45% ag an tSraith Shóisearach.  

Fig 3.3: Na hÁbhair a phléitear mar chuid d'OCG ag an tSraith Shinsearach i 

Scoileanna a bhfuil Clár Pleanáilte OCG acu 

 

 

 

 

 

 

 

 

 

 

3.5.8 Cuairteoirí/Áisitheoirí Seachtracha 

Ó líon na scoileanna a thug freagra, thuairiscigh 55% de scoileanna go bhfuil an 

clár OCG á mhúineadh ag múinteoirí ach le cúnamh ó áisitheoirí seachtracha. Sna 

scoileanna eile, ní bhíonn OCG á mhúineadh ach ag múinteoirí amháin, beagnach. 

Tuairiscítear gurb iad na gníomhaireachtaí seachtracha seo a leanas a úsáideadh 

den chuid is mó sa chuspóir sin: FSS, Aids West, Accord, Cura agus an Lárionad 

um Ghéarchéim Éignithe. 

3.5.9 An Leibhéal Dúshláin a bhaineann le Múineadh an Chláir OCG i Scoileanna 

Thuairiscigh 16% de scoileanna a d'fhreagair an cheist, go raibh sé an-dúshlánach 

OCG a mhúineadh agus thuairiscigh 62% acu go raibh sé dúshlánach go leor.  

3.5.10 Úsáid Acmhainní Teagaisc OCG  

Thuairiscigh 66% de scoileanna gur úsáid siad an acmhainn B4uDecide.ie 3 . 

Úsáideann 71% de scoileanna acmhainn darb ainm Talking Relationships, 

Understanding Sexuality Teaching (TRUST)4.  

3.6 Cosaint Leanaí 

Thuairiscigh 98% de scoileanna go dtugann siad cúnamh do na daltaí chun rioscaí 

a aithint agus go dtugann siad treoir dóibh chun a sábháilteacht phearsanta a 

chaomhnú. Thuairiscigh 99% de scoileanna go soláthraíonn siad an fhaisnéis chuí 

dá gcuid daltaí faoi na huaireanta agus faoin mbealach ba chóir dóibh cabhair a 

iarraidh. Níl aon athrú tagtha ar an bhfigiúr sin ó 2012.  

3.7 Frithbhulaíocht agus an Mheabhairshláinte 

Cuireadh ceist ar scoileanna má tá beartas frithbhulaíochta i bhfeidhm acu agus 

má tá a fhios ag daltaí cad ba chóir dóibh a dhéanamh má tá bulaíocht a déanamh 

orthu. Cuireadh ceist orthu, chomh maith, faoi mhúineadh ceachtanna 

meabhairshláinte agus úsáid na n-acmhainní meabhairshláinte.   

3.7.1 Beartais agus Ábhair Frithbhulaíochta  

Cuireann Ciorclán 45/2013 iachall ar gach iar-bhunscoil beartas frithbhulaíochta a 

bheith i bhfeidhm acu agus thuairiscigh an suirbhé go bhfuil beartas 

frithbhulaíochta i bhfeidhm ag 99% d'iar-bhunscoileanna, agus cuirtear fáilte 

roimh an méid sin.  

Chuir na scoileanna go léir a thug freagra in iúl go mbeadh a fhios ag a ndaltaí 

cad ba chóir a dhéanamh má bhí bulaíocht á déanamh orthu. Thuairiscigh 95% de 

scoileanna go gcludaítear na hábhair seo a leanas: tionchair ar an gcinnteoireacht, 

piarbhrú a dhiúltú, réiteach coinbhleachta, agus mothúcháin a thuiscint agus a 

chur in iúl.  

Tá 86% ag baint úsáid as Folláine in Iar-bhunscoileanna: Treoirlínte um Chur Chun 

Cinn na Meabhairshláinte agus an Chatha i gcoinne an Fhéinmharaithe. D'fhorbair 

                                                           
3 Arna forbairt ag an gClár FSS um Shláinte Ghnéis agus um Ghéarchéim Toirchis i bpáirtnéireacht 

leis an tSeirbhís um Fhorbairt Gharimiúil do Mhúinteoirí (SFGM) agus le Comhairle Náisiúnta na 

nÓg.   

4 D'fhorbair an Clár FSS um Shláinte Ghnéis agus um Ghéarchéim Thoirchis agus SFGM an acmhainn TRUST. Foilsíodh in 2009 í agus 

cuirtear ar fáil í do mhúinteoirí a dhéanann freastal ar an gcúrsa oiliúna OCG don tSraith 

Shinsearach a bhíonn á reachtáil ag SFGM. 

an tSeirbhís Náisiúnta Síceolaíochta Oideachais i gcomhairle le FSS agus an Roinn 

Leanaí agus Gnóthaí Óige na treoirlínte seo.  

Thuairiscigh beagnach ceathrú chuid de scoileanna (24%) go bhfuil sé an-

dúshlánach an mheabhairshláinte a mhúineadh agus thairis sin, thuairiscigh 57% 

go bhfuil sé dúshlánach go leor í a mhúineadh.  

3.8 Sábháilteacht ar Bhóithre 

Thuairiscigh formhór na scoileanna a thug freagra (93%) go múineann siad 

sábháilteacht ar bhóithre, i gcomparáid le 84% in 2012 agus 82% in 2009.  

Thuairiscigh 55% de scoileanna go n-úsáideann siad an clár Streetwise 5  i 

gcomparáid le 27% in 2012. Anuas air sin, tháinig méadú ar líon na scoileanna a 

thuairiscigh go n-úsáideann siad clár na hidirbhliana, Your Road to Safety, de chuid 

an USB, meadú ó 44% in 2012 go 78% in 2015.  

Thuairiscigh 70% de scoileanna go n-úsáideann siad gníomhaireachtaí 

seachtracha chun tacú le sábháilteacht ar bhóithre a mhúineadh.  Is iad an Garda 

Síochána agus an tÚdarás um Shábháilteacht ar Bhóithre na gníomhaireachtaí a 

úsáidtear den chuid is mó.  

3.9 Scoileanna a chuireann an tSláinte chun cinn 

Ó líon na scoileanna a thug freagra, thuairiscigh 63% de scoileanna go bhfuil siad 

páirteach i bpróiseas nó go bhfuil siad ar tí bheith páirteach i dTionscnamh do 

Scoileanna a chuireann an tSláinte chun cinn (SCSCC). Is í an chonstaic is mó a 

chuireann bac ar scoileanna bheith páirteach ná an méid iarrachta agus acmhainní 

atá de dhíth.  Chuir tríocha is a sé faoin gcéad de scoileanna in iúl go bhfuil siad 

páirteach i ngníomhaíochtaí eile chun an tsláinte a chur chun cinn, cé nach bhfuil 

siad páirteach sa tionscnamh oifigiúil.  Is feabhsú suntasach é seo ar na figiúirí a 

tuairiscíodh in 2009 agus in 2012, tráth ar thuairiscigh 36% agus 37% de 

scoileanna go raibh siad páirteach nó ar tí bheith páirteach sa tionscnamh.  

3.10 An Fhiontraíocht i Scoileanna 

Don chéad uair, cuireadh ceisteanna i suirbhé 2015 faoi na naisc idir iar-

bhunscoileanna agus an fhiontraíocht áitiúil. 

                                                           
5 Arna chruthú ag an Údarás um Shábháilteacht ar Bhóithre (USB) 



 

41 
 

Fuair an anailís amach gur thuairiscigh scoileanna, a thug freagra ar an gceist, 

leibhéil arda rannpháirtíochta idir scoileanna agus an fhiontraíocht/tionsclaíocht 

nó fionntraithe sóisialta ag an leibhéal áitíuil (95%) agus ag an leibhéal réigiúnach 

(73%).  Thuairiscigh 11% de scoileanna rannpháirtíocht ag an leibhéal 

idirnáisiúnta leis an bhfiontraíocht.  Thuairiscigh 40% de scoileanna go ndeachaigh 

siad i ngleic le comhlacht amháin‒trí chomhlacht, 23% le 4‒7 gcomhlacht agus 

34% le níos mó ná seacht gcomhlacht. Is cainteanna agus cur i láthair, cainteanna 

faoi shlite beatha agus aoichainteoirí san áireamh, na caidrimh is coitianta a luadh 

(95%), tagann rannpháirtíocht i Searmanais Bhronnta/i gComórtais (m.sh. 

Mionchomhlacht Get Up and Go, Dámhachtain Young Social Innovator, BT Young 

Scientist, STEPS sa dara háit (90%), agus tagann taithí oibre do dhaltaí ina ndiaidh 

(89%). 

Cuireadh ceist ar bhunscoileanna cé acu de na roghanna a leanas is fearr a 

spreagfadh a scoil chun dul i ngleic leis an bhfiontraíocht agus/nó an tionsclaíocht. 

Luaigh scoileanna go mbeadh clár ar-líne d'fhiontraíocht áitiúil an-áisiúil, chomh 

maith le níos lú brú ó chláir ama scoile chun níos mó ama a cheadú chun bheith 

rannpháirteach.  

3.11 An tOideachas um Fhorbairt Inbhuanaithe 

D'fhorbair an Roinn Oideachais agus Scileanna an Straitéis Náisiúnta maidir le 

hOideachas um Fhorbairt Inbhuanaithe 2014 - 2020 (OFI) i gcomhairle le 

comhéadaithe geallta lárnacha. Cuireann sí creat oibre ar fáil chun tacú leis an 

méid a dhéanann agus a dhéanfaidh an earnáil oideachais as seo amach i dtreo 

todhchaí níos inbhuanaithe ag an leibhéal aonair, an leibhéal pobail, an leibhéal 

áitiúil, an leibhéal náisiúnta agus an leibhéal idirnáisiúnta. 

Tá sé mar chuspóir ag OFI a chinntiú go dtugann an tOideachas cúnamh don 

Fhorbairt Inbhuanaithe tríd an saineolas cuí, na meoin chuí, na scileanna cuí agus 

na luachanna cuí a thabhairt d'fhoghlaimeoirí, a spreagfadh iad ar feadh a saoil 

chun a bheith ina saoránaigh eolacha ghníomhacha a dhéanann gníomh i leith 

todhchaí níos inbhuanaithe. Ba í 2015 an chéad bhliain a cuireadh ceisteanna faoi 

OFI ar cheistneoir na Scileanna Saoil. Tá eolas ag beagán níos mó ná leathchuid 

de na scoileanna (52%) ar an Stáitéis Náisiúnta maidir le OFI, 2014-2020.  

Tuairiscíonn 76% de scoileanna go dtugtar an saineolas cuí, na scileanna cuí agus 

na meoin a bhfuil gá leo chun roghanna inbhuanaithe a dhéanamh. Cuireann 16% 

in iúl nach bhfuil a fhios acu agus cuireann 8% in iúl nach dtugtar an saineolas 

agus na scileanna sin dá gcuid daltaí. Tuairiscíonn 55% de scoileanna go bhfuil a 

gcuid múinteoirí ullmhaithe a ndóthain chun tacú le daltaí i bhforbairt an 

tsaineolais agus na scileanna a bhfuil gá leo chun roghanna inbhuanaithe a 

dhéanamh. Mar a léirítear i bhFig 3.4 thíos, is é an bealach is coitianta chun OFI 

a mhúineadh ná trí ábhair ar leith ar an gcuraclam amhail Oideachas Sóisialta, 

Pearsanta agus Sláinte (OSPS) agus Oideachas Sibhialta, Sóisialta agus Polaitiúil 

(OSSP). Leanann gníomhaíochtaí tionscnaimh nó searmanais bhronnta an méid 

sin.  

Fig 3.4: Múineadh OFI trí ábhair ar leith ar an gCuraclam 

 

 

 

 

 

 

 

 

Cuireann 71% de scoileanna in iúl go dtéann a gcuid daltaí i ngleic le ceisteanna 

a bhaineann le forbairt inbhuanaithe le linn na hIdirbhliana.  

Cé go gcuireann 45% de scoileanna in iúl go bhfuil an fhorbairt inbhuanaithe ann 

mar chuspóir ina bplean scoile, bíonn toradh níos fearr ann nuair a bhaineann sé 

le tionscnaimh éagsúla timpeall na scoile. Tuairiscíonn 88% de scoileanna go 

ndéantar monatóireacht ar úsáid fuinnimh sa scoil agus cuireann 96% in iúl go 

ndéantar iarrachtaí daltaí agus múinteoirí a spreagadh chun a n-úsáid fuinnimh a 

laghdú. Tuairiscíonn 90% go ndéanann a scoil obair chun an líon dramhaíola a 

sheoltar chuig lárionad drámhaíola a laghdú agus cuireann 86% in iúl go ndéanann 

siad iarrachtaí a gcuid daltaí agus múinteoirí a spreagadh chun uisce a chaomhnú, 

agus tuairiscíonn 80% de scoileanna go ndéanann siad monatóireacht ar a n-úsáid 

uisce. 

Níor thuairiscigh ach 16% de scoileanna go bhfuil plean taistil acu. Thuairiscigh 

scoileanna gurb iad na dúshláin is mó atá ina gconstaic ar chur chun cinn na 

OFI sa Churaclam – Leibhéal na hIarbhunscoile 

Iomlán 

Gníomhaíochtaí 

tionscnaimh/Searmanais 

bhronnta 
 

Cur chuige 

traschuraclaim le téamaí 
 

Ábhair ar leith ar an 

Forbartha Inbhuanaithe ná brú ama, easpa maoinithe nó brú ag teacht ón 

mbuiséad agus curaclam róghnóthach. 

3.12 Guth na nDaltaí 

Thuairiscigh beagnach gach scoil go bhfuil Comhairle Daltaí acu (99%). Chuir 98% 

de scoileanna in iúl go ngnóthaíonn siad na daltaí ar bhealach díreach le cinntí a 

bhfuil baint acu leo.  Cuireann 83% de scoileanna in iúl go ndéanann siad iarracht 

a gcuid daltaí a spreagadh chun bheith rannpháirteach i ngníomhaíochtaí i 

gcomhair athrú ar cheisteanna áitiúla agus domhanda.  

4. Príomhthorthaí ó Ionaid a chuireann an Clár 

Ógthéagmhála ar fáil  

4.1 Maidir leis an gClár Ógthéagmhála 

Cuireadh Ionaid Ógthéagmhála agus Ionaid Oiliúna Phobail (IOPanna) san áireamh 

sa Suirbhé um Scileanna Saoil 2015 don chéad uair i bhfianaise an róil 

thábhachtaigh a imríonn siad chun taithí oideachasúil agus traenála éagsúil a chur 

ar fáil do go leor dár luathfhágálaithe scoile agus do na daoine óga dífhostaithe. 

Tá Ionaid Ógthéagmhála agus IOPanna mar chuid den earnáil bhreisoideachais 

agus oiliúna, tá siad faoi chúram foriomlán na Roinne Oideachais agus Scileanna, 

agus tá maoiniú agus comhordú curtha ar fáil trí SOLAS.  Bíonn formhór na 

bhfoghlaimeoirí ógthéagmhála agus IOP idir 16 agus 21 bliain d'aois.  Léiríonn 

Tábla 4.1 aoiseanna na bhfoghlaimeoirí.  

Tábla 4.1 

Próifíl Aoise na 

bhFoghlaimeoirí 

Ógthéagmhála agus Ionaid 

Oiliúna Phobail 

Céatadán ag Aois* 

2013 2014 2015 

BLIAIN  IOP BLIAIN  IOP BLIAIN  IOP 

Líon faoi 18 mbliana d'aois 48.6% 45.3% 51.4% 43.4% 49.1% 48.2% 

Líon atá 18 mbliana d'aois 26.4% 21.4% 23.7% 21.3% 25.4% 23.9% 

Líon atá 19 mbliana d'aois 

nó níos sine 
25.0% 33.3% 24.9% 35.4% 25.5% 27.9% 

Iomlán 100% 100% 100% 100% 100% 100% 

  

     

  

Foinse: YR Tuairisceáin staitisticiúla, IOP SOLAS MIU 

*Nóta: YR Aois a taifeadadh d'fhoghlaimeoirí a bhí cláraithe faoi 31 Nollaig gach bliain.  Rinneadh an Aois IOP a 

thaifeadadh ag tús an chúrsa amháin. 

 

Tá sé mar chuspóir ag na hionaid múnla oideachais agus oiliúna éagsúil agus níos 

solúbtha a chur ar fáil do dhaoine óga atá tar éis an scoil a fhágáil i gcomhlint leis 

an méid atá á chur ar fáil sna hiarbhunscoileanna.  Feidhmíonn iarbhunscoileanna 

faoi shocruithe éagsúla agus faoi shocruithe rialaithe faoi leith, agus ba cheart a 

bheith an-chúramach má tá comparáid á déanamh idir iad agus IOPanna. 

Rinneadh suirbhéireacht ar na hionaid a chuireann an clár Ógthéagmhála ar fáil 

chun dea-chleachtas a fhiosrú sna hionaid sin le hais na n-ábhar tábhachtach, a 

fheabhsaíonn na Scileanna saoil atá ag daoine óga, a mhúineadh. Is iad na hábhair 

seo a leanas atá i gceist: an fhorbairt phearsanta agus shóisalta, an tsláinte 

fhisiciúil agus an mheabhairshláinte, an tslándáil phearsanta agus an t-oideachas 

fiontraíochta.  Is deis atá sa suirbhé seo chun bunfhaisnéis a bhailiú chun SOLAS 

a choinneáil ar an eolas agus measúnú ar a gcláir Ógthéagmhála idir lámha acu, 

agus thairis sin, chun cúidiú le leagan amach beartais, tacú le hoiliúnt agus stóras 

fianaise i leith soláthar acmhainní as seo amach a chruthú. 

4.2 Saintréithe Samplacha 

In 2015, d'eisigh an Roinn Oideachais agus Scileanna leagan faoi leith den suirbhé 

um Scileanna Saoil chuig ionaid a mhúineann an clár Ógthéagmhála, leagan a bhí 

féiliúnach don chlár a ritear ina n-ionaid. Tá dhá chineál ionaid san áireamh, Ionaid 

Oiliúna Phobail (IOPanna) agus Ionaid Ógthéagmhála. Eisíodh cuireadh chuig 143 

ionad chun páirt a ghlacadh sa taighde (Is Ionaid Ógthéagmhála 108 acu agus is 

IOPanna 35 acu). Ar an iomlán, thug 77 de 143 ionad freagra ar an suirbhé, 

tugann sé sin ráta freagartha de 54%. I ngeall gurb í 2015 an chéad bhliain a bhí 

na hionaid seo páirteach sa suirbhé um Scileanna Saoil, níl aon fhaisnéis ann ó 

bhlianta eile chun aon chomparáid a dhéanamh. 

Tá Tionscnamh do Riachantais Speisialta (TRS) faoi thriail phiolótach in 20 de na 

108 ionad Ógthéagmhála ar bhonn náisiúnta. Is é cuspóir TRS ná bearta ar leith 

a thabhairt isteach chun dul i ngleic leis na riachtanais speisialta atá ag 

foghlaimeoirí. Cuirtear an bhéim ar fhoghlaim agus ar fholláine den chuid is mó 

sna bearta seo. Faigheann na hionaid atá páirteach sa tionscnamh seo maoiniú 

breise ón Roinn Oideachais agus Scileanna. 

As na 52 Ionad Ógthéagmhála a thug freagra ar an suirbhé, tá 13 ionad páirteach 

in TRS.  

Ciallaíonn sé sin gurb é 48% an ráta freagartha iomlánach atá ag na hIonaid 

Ógthéagmhála agus 65% ag na hIonaid atá páirteach in TRS. Ar an iomlán, thug 

25 IOP freagra ar an suirbhé, tugann sé sin ráta freagartha de 71%.  

Aithnítear teorainn na faisnéise a bailíodh ó ionaid.  Úsáideadh leagan ar leith a 

bhí éagsúil ón suirbhé a úsáideadh sna scoileanna. Ciallaíonn sé sin go bhfuil 

éagsúlacht ann sna catagóirí agus sa téarmaíocht sa bhealach ina gcuirtear síos 

agus ina n-eagraítear an dea-chleachtas i mbunscoileanna agus in 

iarbhunscoileanna.  Mar thoradh air sin, tá an fhéidearthacht ann nár éirigh leis 

an suirbhé an obair go léir atá á déanamh sna hionaid, agus iad ag múineadh 

scileanna saoil, a thaifeadadh, ach go háirithe i gcás na nIOPanna ina mbíonn cur 

chuige an-éagsúil ó chur chuige scoile iontu.   

 

4.3 An tItheachán Sláintiúil 

Thuairiscigh 45% d'ionaid a chuireann an Clár Ógthéagmhála ar fáil go bhfuil 

beartas um itheachán sláintiúil i bhfeidhm acu, agus tá ceann á fhorbairt ag 16%, 

níl aon bheartas ag 39%.  Cuireann go leor ionad béilí ar fáil dá gcuid foghlaimeoirí.  

Cuirtear liúntas ar fáil do na hionaid, chun na críche sin. Thuairiscigh 26% de na 

hionaid go bhfuil ionchur ag tuismitheoirí i leith an bheartais um itheachán 

sláintiúil.  Féach Fig 4.1 agus 4.2 

Fig. 4.1: Iomlán na mBeartas Itheachán Sláintiúil 

 

 

 

 

 

Chuir nócha is a haon faoin gcéad in iúl go bhfuil áis acu chun torthaí úra a 

thairiscint. 

Thuairiscigh 22% de scoileanna go bhfuil meaisín díola acu nó go bhfuil siopa scoile 

a bhfuil 'dramhbhia' ar díol ann, acu. 

Fig. 4.2: Lónta Sláintiúla a chur chun cinn 

 

 

 

 

 

 

 

 

 

 

Clúdaítear an t-itheachán sláintiúil faoin ábhar ‘tábhacht aiste bhia chothrom agus 

na haclaíochta’ sna hionaid. Bíonn na hIonaid Ógthéagmhála beagán níos fearr ó 

thaobh an ábhair seo a chlúdach (96%), ná mar a bhíonn na IOPanna (88%). I 

dtéarmaí leibhéil deacrachta, is í an tsláinte fhisiciúil agus cothú an t-ábhar is lú 

dúshlán le múineadh, de réir na n-ionad a thug freagra ar an suirbhé, nuair a 

dhéantar comparáid idir í agus múineadh na meabhairshláinte, OCG agus mí-úsáid 

substaintí.  

4.4 An Ghníomhaíocht Fhisiciúil 

Tá beartas/plean um ghníomhaíocht choirp i bhfeidhm ag 41% de na hionaid agus 

tá ceann á fhorbairt ag 24% acu. Is mó seans go bhfuil beartas ag na hIonaid 

Ógthéagmhála atá páirteach in TRS ná na cinn nach bhfuil páirteach. Maidir le 

hionchur tuismitheoirí, ní bhfuair ach 16% ionchur ó thuismitheoirí i leith a 

mbeartais. Ní haon ábhar iontais é an t-ionchur íseal ó thuismitheoirí i ngeall ar 

aoisphróifíl na bhfoghlaimeoirí. 

I níos mó ná 50% d'ionaid, gheobhadh grúpa tipiciúil d'fhoghlaimeoirí uair an 

chloig nó dhó de Chorpoideachas in aghaidh na seachtaine.  Thuairiscigh 15% 

d'ionaid go gcuireann siad níos lú ná uair an chloig de Chorpoideachas ar fáil do 

ghrúpa in aghaidh na seachtaine. 

Maidir le tionscnaimh agus cláir i leith gníomhaíochtaí fisiciúla, glacann 51% de 

scoileanna páirt i Spóirt don Lá ar fad, glacann 25% páirt i Seachtain Ghníomhach 

na nIonad. Déanann na hionaid iarrachtaí an ghníomhaíocht fhisiciúil a spreagadh 

le linn sosanna, déanann Ionaid Ógthéagmhála é sin ag ráta (60%), agus IOPanna 

ag ráta (24%). Thuairiscigh 54% d'ionaid go gcuirtear gníomhaíochtaí fisiciúla ar 

fáil lasmuigh d'uaireanta ionaid. Is iad na gníomhaíochtaí seo a leanas, a bhfuil an 

An gcuireann d’ionad lónta sláintiúla chun 

cinn? 

Tá Níl 

t-éileamh is mó orthu: sacar (85%), dreas traenála sa spórtlann (61%), agus 

cluichí faoi dhíon (44%).  

Chuir 65% d'ionaid in iúl go bhfuil dúshláin ann roimh chur chun cinn na 

gníomhaíochta fisiciúla ina n-ionad. Is iad na dúshláin ba mhó a aithníodh ná easpa 

spáis/áiseanna, srianta buiséid, easpa foirne oillte ar fáil, brú ama agus fadhbanna 

a bhaineann le hiompar.  

4.5. Míúsáid Substaintí 

Thuairiscigh 97% d'ionaid go bhfuil beartas um mhí-úsáid substaintí acu agus tá 

ceann á fhorbairt ag 3% acu. Tá lámh ag na tuismitheoirí san ábhar seo níos mó 

ná mar atá i gcomhair leagan amach beartas um itheachán sláinte nó um 

ghníomhaíocht fhisiciúil, beartais ina bhfuil ionchur áirithe ag 36% de 

thuismitheoirí.  

Thuairiscigh 90% d'ionaid go dtéann siad i ngleic le feasacht ar mhí-úsáid alcóil 

agus drugaí agus an troid ina gcoinne, chomh maith leis an mbaol don tsláinte a 

bhaineann le tobac a chaitheamh. Chlúdaigh gach ionad atá páirteach in TRS na 

hábhair seo. Ar an iomlán, chuir roinnt ionad in iúl go n-úsáideann siad an 

acmhainn On My Own Two Feet. Is sna hIonaid Ógthéagmhála, atá páirteach in 

TRS, a bhfuil an úsáid is airde den acmhainn seo ann (83%), leanann na hIonaid 

Ógthéagmhála eile (50%) agus níos lú úsáide a bhí ann sna IOPanna (42%).  

Nuair a cuireadh ceist faoi cé chomh dúshlánach is atá sé ábhar amhail mí-úsáid 

substaintí a mhúineadh, mheas an chuid is mó de na hionaid go bhfuil sé 

dúshlánach go leor, ach níl sé chomh dúshlánach céanna le múineadh na 

meabhairshláinte agus OCG. Thuairiscigh tríocha is a seacht ionad go n-úsáideann 

siad gníomhaireachtaí seachtracha chun tacú le dul i ngleic le mí-úsáid substaintí, 

agus gurb é an tascfhórsa drugaí áitiúil an phríomhfhoinse tacaíochta.  

4.6 An tOideachas Sóisialta, Pearsanta agus Sláintiúil (OSPS) agus 

an tOideachas Caidrimh agus Gnéasachta (OCG) 

Tá sé tábhachtach go dtuigtear an bealach ar thug na hionaid freagraí ar an 

suirbhé chomh fada is a bhaineann sé le OSPS agus OCG. Cé go bhfuil an Roinn 

Oideachais agus Scileanna ag súil go múinfeadh Ionaid Ógthéagmhála OSPS agus 

OCG, agus go bhfuil siad maoinithe go traidisiúnta ag an tSeirbhís um Fhorbairt 

Ghairmiúil do Mhúinteoirí (SFGM) chun é sin a dhéanamh, níl aon treoir shonrach 

tugtha d'IOPanna maidir leis an réimse seo de sholáthar curaclaim. Go ginearálta, 

ní úsáidtear na téarmaí OSPS nó OCG in IOPanna, cé go bhfuil go leor den ábhar 

mar an gcéanna idir curaclaim OSPS agus OCG don iarbhunscoil agus Modúil do 

Dhearbhú Cáilíochta agus Cáilíochtaí Éireann (DCCÉ) ag Leibhéal 3 agus 4, amhail 

Scileanna Pearsanta agus Idirphearsanta agus Éifeachtacht Phearsanta. Cuirtear 

na modúil seo san áireamh i bhformhór na ndámhachtainí móra arb iad an 

príomhinneall creidiúnaithe iad, agus sa churaclam a chuirtear ar fáil i mbeagnach 

gach IOP chomh maith le go leor Ionaid Ógthéagmhála.  

4.6.1 OSSP  

Thuairiscigh 59% de na hionaid go bhfuil comhordaitheoir OSSP acu. Tá difríocht 

shuntasach idir Ionaid Ógtheagmhálacha (81%) agus IOP (13%) maidir leis seo. 

Tá leibhéal níos airde de comhordaitheoirí OSSP sna hIonaid Ógtheagmhálacha 

laistigh den RSO (92%) ná siúd atá lasmuigh (77%).   

Thuairiscigh 73% de na hIonaid Ógtheagmhálacha agus 17% de IOP go bhfuil clár 

OSSP á chur faoi bhráid gach grúpa d’fhoghlaimeoirí sa Timthriall Sóisearach nó 

leibhéil DCCE 1 -3 acu. 

Tuairiscíonn 74% de na hIonaid Ógtheagmhálacha (100% de na hionaid laistigh 

den RSO; 66% de na hionaid lasmuigh) go bhfuil clár OCG pleánailte acu. Tá clár 

den chineál chéanna ag 24% de na IOP.  Is mó seans go bhfuil clár pleanáilte 

OSSP nó OCG acu siúd a bhfuil comhordaitheoir OSSP acu. 

4.6.2 Forbraíocht Polasaí OCG 

Thug 63% de na hionaid le fios go bhfuil polasaí OCG acu, nó go bhfuil polasaí 

OCG sa phróiséas acu. Ón dream seo, tá polasaí léirithe ag 47% acu, agus tá 

polasaí léirithe sa phróiséas ag 16% acu. Níl polasaí ar bith ag níos mó ná aon 

trian acu (36%). Féach Fig. 4.3 a léiríonn go bhfuil polasaí ag 66% de na hIonaid 

Ógtheagmhálacha, i gcomparáid le 8% de na IOP. Ar an gcuma chéanna, is mó 

seans go bhfuil clár pleanáilte OSSP, chomh maith le comhordaitheoir OSSP, ag 

na hionaid a bhfuil polasaí OCG acu, nó polasaí OCG sa phróiséas, ná siúd nach 

bhfuil polasaí OCG ar bith acu. 

Fig. 4.3: Feidhmiú Pholasaí OCG sna hIonaid Ógtheagmhálacha 

 

 

 

 

Iomlán  

Ionaid Ógtheagmhálacha 

(n=50)                        

IOP n=24 

B’iad múinteoirí OSSP/OCG na cuiditheorí ba mhó i dtógáil pholasaí OCG, le 86% 

de na hionaid ag tuairisciú gur chuidigh na muinteoirí go mór i dtógáil pholasaí 

OCG. Is é an grúpa leis an dara tionchar is mó ná comhordaitheoirí nó bainisteoirí 

na n-ionad, le 86% de na hionaid ag tuairisciú gur chuidigh siad go mór. Is fiú 

tabhairt le dealramh gur thuairiscigh 22% de na hionaid gur chuidigh na 

foghlaimeoirí go mór. Go deimhin, is mó seans go raibh clár pleanáilte OSSP ag 

na hionaid a raibh baint ag na foghlaimeoirí i bhforbairt pholasaí OCG, ná siúd 

nach raibh baint ar bith ag na foghlaimeoirí i dtógáil pholasaí OCG.  

Fig. 4.4: Ionchur i bPolasaí OCG 

Ionchur mór     Ionchur beag       Ionchur ar bith            Ní fios 

 

 

 

 

 

 

 

 

 

4.6.3 Múinteoirí OCG 

Tá ar a laghad múinteoir amhain OCG ag 68% de na hionaid. De bharr na 

riachtanas uileghabhálach ag baint leis na cláir, tá difríochtaí móra idir na hIonaid 

Ógtheagmhálacha and IOP. Níor thuairiscigh ach 6 as 25 IOP go bhfuil múinteoir 

OCG acu, ach sna hIonaid Ógtheagmhálacha tá, ar an meán, níos mó ná 1.5 baill 

foirne ag múineadh OCG, le níos mó ná beirt bhall in ionaid laistigh den RSO. 

Thuairiscigh 64% de na hionaid gur fhreastail baill ar thraenáil inseirbhíse curtha 

ar fáil ag an Seirbhís um Fhorbairt Ghairmiúil do Mhúinteoirí (SFGM), d’fhreastail 

33% ar thraenáil curtha ar fáil ag Comhairle Náisiúnta na nÓg, agus d’fhreastail 

52% ar thraenáil OCG eile.   

Múinteoir OSSP/OCG  
 

Comhordaitheoir/Bainist
eoir  

Baill foirne eile  
 

Foghlaimeoirí  
 

Éascaitheoir Seachtrach 
 

Bord Bainistíochta 
 

Tuismitheoirí 

Ionchur mór Ionchur beag        Ionchur ar 

4.6.4 Athchoimre ar OCG in IOP 

Múineann formhór na n-Ionad Ógtheagmhálacha OCG i bhfoirm éigin. Sna 

hIOPanna, múineann 57% ábhar bainteach le hOCG, curtha ar fáil mar pháirt den 

chlár Éifeachtúlacht Pearsanta, nó mar chlár neamhspleách.  

4.6.5 Feidhmiú OCG in Ionaid Ógtheagmhálacha/IOP (Timthriall 

Sóisearach/Leibhéil DCCÉ 1‒3)  

Thuairiscigh 54% de na hionaid go bhfuil clár OSSP/OCG pleanáilte acu sa 

Timthriall Sóisearach/Leibhéil DCCÉ 1 -3. Tá roinnt bealaí a chuirfí OCG ar fáil sna 

hionaid, mar pháirt d’OSSP, mar pháirt den chlár Éifeachtúlacht Phearsanta, mar 

chlár neamhspleách, mar pháirt d’ábhar eile, nó mar mheascán de na bealaí seo 

uilig. Múineann breis agus 50% de na hionaid OCG mar pháirt dá gclár OSSP, agus 

múineann 35% breise OCG mar pháirt den chlár Éifeachtúlacht Phearsanta. 

Léiríonn na figiúirí seo go n-úsáideann na hionaid curacalaim éagsúla le tacú lena 

gcláir OCG; úsáideann roinnt de na hionaid OSSP agus an clár Éifeachtúlacht 

Phearsanta araon le OCG a mhúineadh. Ní mhúineann 17% de na hionaid OCG ar 

chor ar bith sa Timthriall Sóisearach/Leibhéil DCCÉ 1‒3. 

4.6.6 Feidhmiú OCG in Ionaid Ógtheagmhálacha/IOP (Timthriall 

Sinsearach/Leibhéil DCCÉ 4-6)  

Chuir 57% de na hionaid in iúl go bhfuil clár pleanáilte OSSP/OCG acu sa Timthriall 

Sinsearach/Leibhéil DCCÉ 4-6. Dóibh siúd le clár pleanáilte, chuir beagnach 40% 

de na hionaid OCG ar fáil mar pháirt de OSSP, agus 33% acu mar pháirt den chlár 

Éifeachtúlacht Pearsanta. Thuairiscigh 25% de na hionaid nár mhúin siad OCG ar 

chor ar bith, ag leanúint clár ar comhchéim leis an Timthriall Sinsearach/Leibhéil 

DCCÉ 4 - 6. Léiríonn na figiúirí seo go n-úsáideann na hionaid curaclaim éagsúla 

le tacú lena gcláir OCG; úsáideann roinnt de na hionaid OSSP agus an clár 

Éifeachtúlacht Phearsanta araon le OCG a mhúineadh. 

4.6.7 Líon ranganna OCG curtha ar fáil 

Maidir le soláthar ranganna OCG, thuairiscigh 43% de na hionaid go gcuireann 

siad 1 - 3 rang ar fáil in aghaidh na bliana do gach grúpa, de ghnáth, cuireann 

16% 4 - 6 rang ar fáil, cuireann 21% níos mó ná 7 rang, agus ní chuireann 19% 

rang ar bith OCG ar fáil. 

Tá difríochtaí suntasacha idir na hionaid: thuairiscigh 47% de na IOPanna go 

gcuireann siad ranganna OCG ar fáil, i gcomparáid le 93% de na hIonaid 

Ógtheagmhálacha. Is mó seans go bhfuil níos mó ranganna sceidealaithe á gcur 

ar fáil ag na hIonaid a bhfuil clár pleanáilte OCG acu. 

4.6.8 Ábhair á bplé ag na hIonaid Ógtheagmhálacha/IOP/Leibhéil Dearbhú 

Cáilíocht agus Cáilíochtaí Éireann 1-3 OCG 

Is iad na ceithre ábhar OCG leis an mbéim is mó orthu ná: caidreamh sláintiúil 

(76%), íomhá choirp (68%), cumarsáid cheannasach (64%) agus frithghiniúint 

(64%). Féach Fig 4.5. Is iad toiliú agus foréigean gnéasach, pornagrafaíocht, agus 

inscine agus steiréitíopa inscne na hábhair leis an mbéim is lú orthu: ní chlúdaíonn 

24% de na hionaid pornagrafaíocht, ní chlúdaíonn 18% de na hionaid toiliú agus 

foréigean gnéasach, agus ní chlúdaíonn 14% de na hionaid inscne agus steiréitíopa 

inscne. Ní chlúdaíonn 10% de na hionaid frithghiniúint agus GGT.  

Fig. 4.5: Béim ar Ábhair in OCG sa Timthriall Sóisearach/Leibhéil DCCÉ 1-3 in 

Ionaid le Cláir OSSP Pleanáilte  

 

 

 

 

 

 

 

 

4.6.9 Ábhair á bplé sa Timthriall Sinsearach/Leibhéil DCCÉ 4 - 6 OCG 

I measc siúd le clár pleanáilte OCG, chlúdaigh gach ionad frithghiniúint, toircheas 

déagóra, caidreamh sláintiúil, GGT, toiliú agus foréigean gnéasach, agus 

gnéaschlaonadh. Féach Fig 4.6. Clúdaíodh go forleathan chomh maith cumarsáid 

cheannasach, íomhá choirp, inscne agus steiréitíopa inscne, agus atáirgeadh 

gnéasach. Thuairiscigh 23% nár chlúdaíodar pornagrafaíocht. 

 

 

 

Iomlán Ionaid Ógtheagmhálacha 
n=36 

Fig. 4.6: Béim ar Ábhair in OCG sa Timthriall Sinsearach in ionaid le clár 

pleanáilte OCG 

 

 

 

 

 

 

 

 

 

 

4.6.10 Éascaitheoirí Seachtracha 

I 57% de na hionaid, chuir baill foirne OCG ar fáil le cúnamh fánach ó éascaitheoirí 

seachtracha, chuir éascaitheoirí seachtracha leo féin amháin OCG ar fáil i 22% de 

na hionaid, chuir baill foirne leo féin amháin OCG ar fáil i 14% de na hionaid agus 

roinn 8% de na hionaid an múineadh OCG idir baill foirne agus éascaitheoirí 

seachtracha araon. Luaigh 67% de na hIonaid Ógtheagmhálacha go gcuireann 

múinteoir OCG ar fáil de ghnáth, le cúnamh ó am go chéile ó éascaitheoirí 

seachtracha. In IOP, tá sé níos comónta go gcuireann an múinteoir OCG ar fáil le 

cúnamh ó am go chéile ó éascaitheoirí seachtracha. In IOP, tá sé níos comónta go 

gcuireann éascaitheoirí seachtracha OCG ar fáil (53%). Is iad na trí 

ghníomhaireacht is comónta a úsáidtear le cúnamh a thabhairt maidir le 

hoideachas gnéis san hionaid ná an FSS, an tascfhórsa áitiúil i gcoinne drugaí, 

agus an tseirbhís sláinte áitiúil. Déanann tábla 4.2 achoimre ar na torthaí. 

 

 

 

 

Iomlán Ionaid Ógtheagmhálacha n=36 

Tábla 4.2: Ionchur na n-Éascaitheoirí Seachtracha in OCG 

 Iomlán Ionaid 

Ógtheagmhála

cha  

IOP  

Curtha ar fáil ag baill foirne, ach le 

cúnamh fánach ó éascaitheoirí 

seachtracha 

57% 67% 32% 

Curtha ar fáil ag éascaitheoirí 

seachtracha amháin 
22% 9% 53% 

Curtha ar fáil ag baill foirne amháin 14% 13% 16% 

Roinnte idir baill foirne agus 

éascaitheoirí seachtracha araon 
8% 11% 0% 

 

4.6.11 An Dúshlán ag baint le Clár OCG a Mhúineadh sna hIonaid 

Is é OCG an dara hábhar is dúshlánaí a mhúineadh, nuair a chuirtear i gcomparáid 

é le meabhairshláinte, mí-úsáid substaintí agus corpshláinte/cothú bia. Meastar 

gurb í meabhairshláinte an t-aon ábhar amháin atá níos deacra ná OCG le 

múineadh. 

4.6.12 Úsáid a Bhaintear as Acmhainní OCG ar Chaighdeán Mhaith 

Úsáideann 45% de na hionaid an acmhainn ranga B4uDecide.ie. Foilsíodh in 2012 

é, agus cuirtear ar fáil é do mhúinteoirí a fhreastalaíonn ar an Oiliúint Múinteora 

OCG don Timthriall Sóisearach, a sholáthraíonn an SFGM. 

Thug 39% de na hionaid le fios go n-úsáideann siad an Acmhainn TRUST, mar a 

luadh níos luaithe, a d’fhorbair an Sláinte Ghnéis agus Clár um Thoirchis 

Ghéarchéime na FSS agus an SFGM le chéile. Foilsíodh in 2009 é agus cuirtear an 

clár ar fáil do mhúinteoirí a fhreastalaíonn ar an Oiliúint Múinteora OCG don 

Timthriall Sinsearach, a sholathraíonn Comhairle na nÓg. De bharr nach féidir 

teacht ar an Acmhainn TRUST ar líne, tugann an toradh seo le fios gur éascaigh 

39% de na hionaid do na múinteoirí freastail ar thraenáil TRUST.  

4.7 Sábháilteacht Phearsanta 

Thuairiscigh 88% de na hionaid go gcuireann siad foghlaimeoirí ar an eolas maidir 

le bealaí lena sábháilteacht phearsanta a chinntiú. Go sonrach, cabhraíonn 81% 

de na hionaid lena bhfoghlaimeoirí baoil a aithint, agus tugann 89% de na hionaid 

treoirlínte dá bhfoghlaimeoirí le teacht ar chúnamh. 

4.8 Frith-mhaistíneacht agus Meabhairshláinte 

Thug 96% de na hIonaid Ógtheagmhálacha agus 92% de IOPanna le fios go bhfuil 

polasaí frith-mhaistíneacht acu. Thuairiscigh gach ionad go mbeadh a fhios ag na 

foghlaimeoirí s’acu cad ba cheart dóibh a dhéanamh dá mba rud é go mbeidís ag 

fulaingt le maistíneacht. Bhí ionchur ag tuismitheoirí sa pholasaí frith-

mhaistíneachta i 33% de na hIonaid Ógtheagmhálacha agus 29% de na IOP. 

Maidir le teacht ar fhrith-mhaistíneacht sa churaclam, thuairiscigh 79% de na 

hionaid go gclúdaíonn an curaclam ‘scileanna le cur i gcoinne piarbhrú mí-chuí’ 

agus thuairiscigh 86% de na hionaid go gclúdaíonn siad ‘scileanna le teacht ar 

réiteach ar achrann’. Chuir na hIonaid Ógtheagmhálacha béim níos mó ar na 

hábhair seo i gcomparáid leis na IOPanna, áfach.  

Maidir le hacmhainní, úsáideann 64% de na hionaid Folláine in Iar-

Bhunscoileanna: Treoirlínte do Chothú na Meabhairshláinte agus do Chosc an 

Fhéinmharaithe. D’fhorbair An Roinn Oideachais agus Scileanna, an FSS, agus An 

Roinn Sláinte na treoirlínte seo, a d’fhoilsigh siad in 2013. 

Thug na hionaid le fios gurb í meabhairshláinte an t-ábhar is deacra a mhúineadh, 

i gcomparáid le OCG, mí-úsáid substaintí agus corpshláinte/cothú bia. 

4.9 Sábháilteacht ar Bhóithre 

Thuairiscigh 56% de na hIonaid Ógtheagmhálacha go múineann siad sabháilteacht 

ar bhóithre. Múineadh sabháilteacht ar bhóithre i 36% de IOPanna. Thuairiscigh 

13% de na hionaid go n-úsáideann siad an clár Streetwise, forbartha ag an an 

Údarás Um Shábháilteacht Ar Bhóithre (ÚSB), agus d’úsáid 14% acu an clár Your 

Road to Safety, clár Idirbhliana. D’úsáid ocht n-ionad is fiche gníomhaireachtaí 

seachtracha mar chúnamh agus sábháilteacht ar bhóithre á múineadh acu, agus 

ba é an USB an ghníomhaireacht is mó éileamh.  

4.10 Fiontar sna hIonaid 

Sa suirbhé a rinneadh in 2015 bhí ceisteanna maidir leis an nasc idir na hionaid 

agus fiontar áitiúil. Léiríonn na torthaí i bhFig 4.7 go bhfuil rannpháirtíocht láidir 

ag na hionaid san fhiontar/tionscal nó fiontraithe sóisialta ag leibhéal áitiúil (97%) 

ach nach bhfuil rannphartaíocht ar bith ag leibhéal idirnáisiúnta. Is í taithí oibre 

an caidreamh is comónta a luaitear (97%), chomh maith le cainteanna nó 

taispeántais (62%). Ní haon chúis iontais é seo, toisc gur gné lárnach den chlár 

Ógtheagmhála í an taithí oibre. 

Fig. 4.7: Rannpháirtíocht na n-Ionad san Fhiontar 

 

 

 

 

 

 

Cuireadh ceist ar na hionaid na tionscnaimh ar fad a rangú maidir leis an éifeacht 

a bhí acu le rannpháirtíocht na n-ionad san fhiontar agus/nó tionscal a spreagadh. 

Féach Fig 4.8. Measadh gurbh é an clár tionscail ar líne an tionscnamh is mó 

cúnamh, le 82% de na hionaid á rangú sa chéad nó dara háit ó thaobh cúnaimh 

de. 

Fig. 4.8: Rangú na dTionscnamh ó thaobh cúnaimh le Rannpháirtíocht a 

Spreagadh 

 

 

 
 
 
 
 
 
 
 
 
 

 

4.11 Oideachas don Fhorbairt Inbhuanaithe (OFI) 

 
Sa Suirbhé um Scileanna Saoil a dáileadh ar ionaid bhí ceisteanna chomh maith 

maidir le OFI, ag díriú go sonrach ar eolas na rannpháirtithe faoin Straitéis 

Náisiúnta ar OFI, 2014-2020, agus aistriú scileanna agus eolais maidir le 

hinbhuanaitheacht d’fhoghlaimeoirí. Bhí cur amach ag níos lú na leath na n-ionad 

ar an Straitéis Náisiúnta ar OFI, 2014-2020 (48%). Tá cur amach níos fearr ag na 

hIonaid Ógtheagmhálacha ar an Straitéis (go háirithe sna RSOnna) i gcomparáid 

leis na IOPanna (54% in áit 36% faoi seach).  

Thuairiscigh 54% de na hIonaid Ógtheagmhálacha agus 50% de na IOPanna go 

bhfuil a mbaill foirne ullamh a dhóthain le tacaíocht a thabhairt dá bhfoghlaimeoirí 

le roghanna inbhuanaithe a dhéanamh (m.sh. maidir le hídiú fuinnimh agus uisce, 

feasacht i leith na timpeallachta, domhandú, taisteal inbhuanaithe, saoránacht 

ghníomhach). I gcomhréir leis seo, tugann 57% de na hIonaid Ógtheagmhálacha 

le fios go dtugtar an t-eolas, scileanna agus luachanna cuí dá bhfoghlaimeoirí le 

roghanna inbhuanaithe a dhéanamh. Thug ionad amháin as gach cúig le fios nach 

eol dóibh an raibh an t-eolas cuí á thabhairt dá bhfoghlaimeoirí (20%). 

Maidir le cur chun cinn OFI, thuairiscigh 40% de na hionaid go gcuirtear chun cinn 

é trí ábhair curaclaim faoi leith, cosúil le OSSP nó OSPS, agus thuairiscigh 40% go 

gcuirtear ar fáil é trí mhodhanna traschuraclaim téamacha. Tá cur chun cinn OFI i 

bhfad níos láidre in Ionaid Ógtheagmhálacha ná in IOP. (Féach Fig 4.9) An bac is 

mó a tuairiscíodh ná nach raibh a ndóthain cur amach ag baill foirne ar OFI; go 

raibh easpa acmhainní ann le OFI a chur ar fáil nó a chur chun cinn, agus 

thuairisicigh ionaid nach bhfuil sé ar an gcuraclam nó go bhfuil sé deacair é a 

nascadh le hábhair eile.  

 

Fig. 4.9: Múineadh OFI trí Chroí-Réimsí sa Churaclam 

Fig 4.10 

Ag breathnú go sonrach ar dhul i ngleic 

na n-ionad le forbairt inbhuanaithe, is é 

an tionscnamh is comónta i measc na n-

ionad ná laghdú sa líon dramhaíola a 

seoltar go lárionaid dramhaíola; 

thuairiscigh 80% go n-oibríonn a n-ionaid 

le laghdú a dhéanamh ar an líon 

dramhaíola a sheolann siad go lárionaid 

dramhaíola. Tugann 67% le fios go 

ndéantar monatóireacht ar an úsáid 

fuinnimh san ionad, agus thuairiscigh 

49% de na hionaid go ndéantar 

monatóireacht ar an líon uisce a 

úsáidtear, chomh maith le hiarracht a 

dhéanamh an líon uisce a úsáidtear a laghdú. Níor thuairiscigh ach 13% go bhfuil 

plean taistil forbartha acu do bhaill foirne agus/nó foghlaimeoirí.  

Léirigh anailís gur mó an seans go ndéanann IOP monatóireacht ar úsáid fuinnimh 

agus uisce, agus iarracht á dhéanamh acu an líon fuinnimh agus uisce in úsáid 

acu a laghdú, i gcomparáid leis na hIonaid Ógtheagmhálacha.  

 

4.12 Guth an Fhoghlaimeora  

Cuireadh ceist ar na hionaid cur síos a dhéanamh ar an gcuí a spreagann siad 

foghlaimeoirí le forbairt ina saoránaigh ghníomhacha. Léirigh anailís gur 

spreagadh na foghlaimeoirí sna hionaid ar roinnt bealaí. Thuairsicigh 92% d’Ionaid 

Ógtheagmhálacha agus 83% de IOPanna go ndéanann siad seo trí thabhairt ar na 

foghlaimeoirí páirt ghníomhach a ghlacadh i gcinntí a bhfuil tionchar acu orthu, 

thuairiscigh 80% d’Ionaid Ógtheagmhálacha agus 70% de IOPanna go ndéanann 

siad seo trí spreagadh a thabhairt d’fhoghlaimeoirí páirt a ghlacadh i 

ngníomhaíochtaí ar son athraithe maidir le ceisteanna áitiúla agus/nó idirnáisiúnta, 

agus thuairiscigh 70% d’Ionaid Ógtheagmhálacha agus 50% de IOPanna go 

ndéanann siad seo trí chomhairle mic léinn.  

5. Conclúidí - Bunscoileanna agus iar-

bhunscoileanna 

Léiríonn torthaí an tSuirbhé um Scileanna Saoil go bhfuil obair mhaith á déanamh 

ag mórán scoileanna le scileanna riachtanacha saoil a mhúineadh do dhaltaí, agus 

léiríodh i gcuid mhaith cásanna gur tháinig feabhas ar an scéal ón suirbhé a 

rinneadh in 2012.  

Glactar le srianta na dtorthaí. Aithnítear nach léiríonn na torthaí ach dearcadh an 

phobail scoile amháin, agus caithfear glacadh le heolas a chuirtear ar fáil ó fhoinsí 

eile, m.sh. tuairiscí cigireacht scoile agus ábhair, ullmhaithe ag cigirí an ROS, le 

dearcadh cuimsitheach a fháil, chomh maith le tuairimí na ndaltaí iad féin. Ar 

deireadh, agus conclúidí á gceapadh ón suirbhé, caithfear a chuimhneamh nár 

thug gach scoil freagra ar an suirbhé. Leis an méid sin ráite, tugann na torthaí ó 

na scoileanna a d’fhreagair an suirbhé eolas tábhachtach, táscach don ROS, a 

chabhróidh go mór le tógáil polasaí sa todhchaí.  

Tháinig torthaí dearfacha faoi leith ón suirbhé. 

5.1 Torthaí Dearfacha 

Bia Sláintiúil 

Ar an gcéad dul síos, d’fhreagair bunscoileanna agus iar-bhunscoileanna araon an 

suirbhé ag tabhairt le fios go bhfuil a ndícheall á dhéanamh acu le tionscnaimh ar 

mhaithe le bia sláintiúil á chur chun cinn acu. Léiríonn na torthaí go gcuireann 

móramh na scoileanna bia sláintiúil chun cinn i slí éigin, fiú muna bhfuil polasaí 

foirmiúil acu. Tagann obair na scoileanna sa réimse seo go mór le hobair na Roinne 

Sláinte agus geallsealbhóirí eile i gcur chun cinn chlár an Rialtais Éire Sháintiúil 

(2014-2025). 

Maidir le freagraí na mbunscoileanna, tá rannpháirtíocht láidir ann ó thaobh na 

dtuismitheoirí de i bhforbairt Polasaithe Bia Sláintiúil, rud a léiríonn, b’fhéidir, gur 

réimse é seo atá mar chúis bhuartha nó suim do thuismitheoirí. Thuairiscigh 

móramh na mbunscoileanna nach raibh múineadh corpshláinte nó cothú bia 

dúshlánach dóibh.  

Maidir le rochtain ar bhia sláintiúil ar an láthair, thuairiscigh beagnach 3 as gach 

4 bhunscoil go bhfuil áis acu le torthaí úra a dhíol. 

Gníomhaíocht Fhisiciúil 

Tá bunscoileanna agus iar-bhunscoileanna go fóill gníomhach ag tabhairt tacaíocht 

do dhaltaí a bheith páirteach i ngníomhaíocht fhisiciúil laistigh agus lasmuigh 

d’uaireanta scoile. Tagann sé seo go mór le hobair na Roinne Sláinte agus 

geallsealbhóirí eile i gcur chun cinn chlár an Rialtais Éire Sháintiúil, chomh maith 

le foilsiúchán An Plean Náisiúnta um Ghníomhaíocht Fhisiciúil i 2016. 

Cé nach bhfuil Plean um Ghníomhaíocht Fhisiciúil riachtanach do scoileanna, tá 

polasaí/plean um ghníomhaíocht fhisiciúíl ag móramh na mbunscoileanna (65%) 

agus tá polasaí um ghníomhaíocht fhisiciúil ag 59% d’iar-bhunscoileanna, nó tá 

polasaí dá leithéid sa phróiséas. 

Mí-úsáid Substaintí 

Tugann na torthaí le fios go bhfuil scoileanna, idir bhunscoileanna agus iar-

bhunscoileanna, an-ghníomhach i múineadh na bpríomhscileanna dá ndaltaí a 

chuideoidh leo roghanna eolacha a dhéanamh maidir le húsáid substaintí. 

Thuairiscigh móramh na mbunscoileanna agus iar-bhunscoileanna go bhfuil 

polasaí maidir le mí-úsáid substaintí i bhfeidhm acu.  

Thuairiscigh móramh na scoileanna go ndeachas i gcomhairle le tuismitheoirí i 

bhforbairt an pholasaí. Thuairiscigh 94% de bhunscoileanna go n-úsaideann siad 

an clár Walk Tall. Thuairiscigh trí cheathrú d’iar-bhunscoileanna go n-úsáideann 

siad On My Own Two Feet, acmhainn maidir le húsáid fhreagrach substaintí. 

Scoileanna Cothaithe Sláinte 

Thuairiscigh 62% de bhunscoileanna agus 63% d’iar-bhunscoileanna go bhfuil siad 

mar bhall, nó sa phróiséas de bhallraíocht a ghlacadh, de Scoileanna Cothaithe 

Sláinte (SCS).   Ag leibhéal bunscoile agus iar-bhunscoile, thuairiscigh scoileanna 

nach bhfuil mar bhall de SCS go bhfuil scéim cothaithe sláinte ailtéarnach sa siúl 

acu ina scoil féin.   

Oideachas Caidrimh agus Gnéasachta 
 

Léiríonn na torthaí go bhfuil cur i bhfeidhm láidir Oideachas Caidrimh agus 

Gnéasachta ann ag leibhéal bunscoile agus iar-bhunscoile. Tagann soláthar an 

chláir OCG leis na moltaí sa Straitéis Náisiúnta um Shláinte Ghnéasach. Foilsíodh 

an Straitéis seo in 2015 le feasacht a scaipeadh maidir le sláinte ghnéasach agus 

stop a chur le líon na gcásanna galar gnéas-tarchurtha, atá ag ardú. 

Tá polasaí OCG ag móramh na mbunscoileanna agus na n-iar-bhunscoileanna, nó 

tá polasaí OCG sa phróiséas acu. Úsáideann breis agus dhá thrian d’iar-

bhunscoileanna acmhainní B4uDecide.ie don Timthriall Sóisearach agus úsáideann 

71% an acmhainn TRUST don Timthriall Sinsearach. 

Cosaint Leanaí   

Tá ag leanúint le comhlíonadh fíor-ard na mbunscoileanna agus iar-

bhunscoileanna maidir le riachtanais um chosaint leanaí. Thuairscigh formhór mór 

na scoileanna go ndeachaigh siad i ngleic le hábhair cosúil le rioscaí a aithint agus 

treoirlínte a thabhairt maidir le caomhnú na sábháilteachta pearsanta. Thuairiscigh 

gach bunscoil go n-úsáideann siad an clár Bí Sábháilte, an cur chuige bunscoile le 

cosc a chur le mí-úsáid leanaí. Ag leibhéal iar-bhunscoile thuariscigh formhór mór 

na scoileanna go ndeachaigh siad i ngleic le hábhair cosúil le rioscaí a aithint agus 

treoirlínte a thabhairt maidir le caomhnú na sábháilteachta pearsanta. 

Frith-mhaistíneacht/Meabhairshláinte  

Thuairiscigh formhór mór na mbunscoileanna agus iar-bhunscoileanna go bhfuil 

polasaí frith-mhaistíneachta i bhfeidhm acu (99%).  

Clúdaíonn scoileanna croí-ábhair bainteach le meabhairshláinte, cosúil le 

mothúchán a thuiscint agus a chur in iúl, agus teacht ar réiteach ar aighneas. 

Úsáideann 86% d’iar-bhunscoileanna Folláine in Iar-Bhunscoileanna: Treoirlínte 

do Chothú na Meabhairshláinte agus do Chosc an Fhéinmharaithe. 

Sábháilteacht ar bhóithre 

Tá fáilte mhór roimh na torthaí maidir le dul i ngleic le sábháilteacht ar bhóithre 

sa seomra ranga. Léirigh gach bunscoil a thug freagra ar an suirbhé go gclúdaíonn 

siad sábháilteacht ar bhóithre mar chuid dá gcuraclam. Thuairiscigh 93% d’iar-

bhunscoileanna go múineann siad sábháilteacht ar bhóithre, ardú beagnach 10% 

ó 2012. Úsáideann 55% d’iar-bhunscoileanna an clár Streetwise, cumtha ag an 

ÚSB, i gcomparáid le 27% de scoileanna i 2012.  

Oideachas don Fhorbairt Inbhuanaithe  

Is é seo an chéad suirbhé a phléann ceisteanna maidir le OFI. Tá fáilte mhór roimh 

an líon ard scoileanna a thuairiscíonn go dtugtar an t-eolas, scileanna agus 

luachanna cuí do dhaltaí atá riachtanach le roghanna atá inbhuanaithe i dtaca leis 

an timpeallacht a thógáil. 

Tugann 71% de scoileanna le fios go dtéann a ndaltaí i ngleic le hábhair bainteach 

le forbairt inbhuanaithe i rith na hIdirbhliana. 

Comhairlí Mic Léinn 

Is fíric iontach dearfach í go dtuairiscíonn beagnach gach iar-bhunscoil go bhfuil 

comhairle mic léinn acu. 

Fiontar 

Den chéad uair, bhí ceisteanna sa suirbhé 2015 maidir le naisc idir scoileanna agus 

fiontar áitiúil. Cuireadh ceist ar scoileanna maidir lena rannpháirtíocht san fhiontar 

ar leibhéil éagsúla. 

Tá fáilte mhór roimh an leibhéal ard rannpháirtíochta san fhiontar, trí chainteanna 

agus taispeántais, ag leibhéal bunscoile (73%) agus iar-bhunscoile (95%) araon. 

 

 5.2 Dúshláin  

Cé go léiríonn na torthaí an tionchar dearfach atá ag scoileanna ar na polasaithe 

atá luaite thuas, léirítear roinnt dúshlán chomh maith.  

Rannpháirtíocht idir Bunscoileanna agus Ionaid Oideachais Luathbhlianta 

Dar le 41% de na bunscoileanna, níl mórán teagmhála acu le hionaid oideachais 

na luathbhlianta, agus níl teagmháil ar bith ag 15% díobh.   

Ní bhaintear úsáid as Síolta, an Creat Náisiúnta Cáilíochta um Oideachas  

Luathbhlianta, go rialta, agus dúirt 73% de scoileanna nach n-úsáidtear riamh í. 

Tá sé de dhualgas ar bhunscoileanna an próiseas féinmheastóireachta scoile a 

chur i bhfeidhm chun an caighdeán scoile a mheasúnú, agus cuireann Síolta leis 

an obair seo. 

Bia Sláintiúil 

Cé go bhfuil polasaí bia shláintiúil ag 92% de bhunscoileanna is scéal eile é an 

leibhéal iarbhunscoile, mar dúirt chóir a bheith 38% d’iarbhunscoileanna nach 

bhfuil tús curtha acu ar pholasaí bia shláintiúil a chruthú. Ní chuireann an Roinn 

Oideachais agus Scileanna iachall ar scoileanna polasaí bia shláintiúil a bheith acu, 

ach is dea-chleachtas é i bhformhór na scoileanna. Tá meaisín díola a dhíolann bia 

míshláintiúil, mar mhilseáin agus deochanna fiosaí, ag 27% de scoileanna.   

Is gá rogha níos leithne de bhia atá níos sláintiúla ná bia beagmhaitheasa a chur 

chun cinn i scoileanna, go háirithe ar an leibhéal iarbhunscoile. Ba cheart do 

scoileanna aghaidh a thabhairt ar an cheist thábhachtach seo, go háirithe ó tharla 

go bhfuil an murtall ag méadú. Thug an ROS comhairle faoin gceist seo do 

bhunscoileanna in 2016 agus d’iarbhunscoileanna in 2015 sna Ciorcláin ar Shaol 

Shláintiúil a Chur Chun Cinn. Tuigeann an Roinn gur foinse ioncaim do scoileanna 

é bia agus deochanna a dhíol, agus níl siad ag iarraidh é a chur ar ceal. Níl an 

Roinn ach ag iarraidh go mbeidh níos mó bia sláintiúil ar fáil chomh maith leis an 

mbia míshláintiúil atá ar díol i scoileanna faoi láthair. 

Corpoideachas 

Bíonn deacrachtaí ag níos mó ná leathchuid de na bunscoileanna corpoideachas a 

chur ar fáil go rathúil. Bhí easpa spás fisiceach (go háirithe faoi dhíon) agus 

drocháiseanna ar na baic is mó, mar go ndúirt 44% de bhunscoileanna go raibh 

na fadhbanna seo acu.  Tháinig na baic seo chun solais ag leibhéal iarbhunscoile 

freisin, i dteannta maoirseacht uireasach agus brú ama nó brú ón gcuraclam. 

Níl polasaí corpoideachais ag 40% d’iarbhunscoileanna, cé nach bhfuil aon 

riachtanas ann ó thaobh na Roinne polasaí don saghas sin a bheith ann.  Is cúis 

imní freisin nach mbíonn an dá uair an chloig Corpoideachais gach seachtain atá 

molta ar fáil in go leor iarbhunscoileanna, ach cuireann siad idir uair an chloig agus 

dhá uair an chloig ar fáil.   

Mí-úsáid Substaintí  

Cé go bhfuil polasaí maidir le mí-úsáid substaintí ag formhór na mbunscoileanna 

agus na n-iarbhunscoileanna, dúirt níos mó ná leathchuid de bhunscoileanna agus 

d’iarbhunscoileanna araon gur ábhar dúshlánach nó fíor-dúshlánach é a 

mhúineadh.  

OCG  

Cé go bhfuil líon ollmhór de na bunscoileanna ag freastal ar riachtanais a gCláir 

OCG, dúirt a bhformhór siúd a thug freagra gur ábhar dúshlánach (62%) nó fíor-

dúshlánach (12%) é OCG a mhúineadh.  De ghnáth múineann múinteoirí OCG le 

cabhair ó éascaitheoirí seachtracha.  

Ag an leibhéal iarbhunscoile, ní mhúineann ach 24% de scoileanna OCG mar chuid 

de Chlár OSPS don tSraith Shinsearach. Níor chomhlíon ach beagáinín níos mó na 

an ceathrú cuid de scoileanna an riachtanas maidir le 6 rang OCG a bheith acu in 

aghaidh na bliana. Múineann 16% díobh idir trí agus cúig rang in aghaidh na bliana, 

múineann 41% díobh idir rang amháin agus dhá rang in aghaidh na bliana, agus 

ní mhúineann 5% rang ar bith.    

Chuir 62% d'iarbhunscoileanna in iúl go raibh sé dúshlánach OCG a mhúineadh, 

agus dúirt 16% go raibh sé fíordhúshlánach é a mhúineadh.    

Frithbhulaíocht/Meabhairshláinte  

Dar le tromlach na mbunscoileanna agus na n-iarbhunscoileanna gurb í an 

mheabhairshláinte an topaic is deacra le múineadh.   

Fiontar  

Téann 73% de bhunscoileanna i dteagmháil leis an bhfiontar trí chainteanna agus 

léiriúcháin. 

I gcomparáid le bunscoileanna, tá nasc fíorláidir, 95%, idir iarbhunscoileanna 

agus fiontar/tionscal áitiúil. 

Iarrtar ar bhunscoileanna agus iarbhunscoileanna araon roinnt gníomhartha a 

roghnú a chabhródh leis an scoil dul i ngleic leis an bhfiontar agus/nó an tionscal. 

Dúirt tromlach na scoileanna go mbeadh "brú níos lú ón gclár ama scoile" ar an 

ngníomh is cuidiúla, agus ina dhiaidh sin rolla náisiúnta de thionscal/comhlachtaí 

atá in ann obair le scoileanna a bheadh ar fáil ar líne.  

OFI 

Tuairiscíonn 71% de scoileanna go bhfuil a gcuid múinteoirí ullmhaithe a ndóthain 

chun tacú le daltaí i bhforbairt an tsaineolais agus na scileanna a bhfuil gá leo 

chun roghanna inbhuanaithe a dhéanamh. Thit an leibhéal seo go 55% do na 

múinteoirí iarbhunscoile.  

Comhairlí na nDaltaí   

Tuairiscítear gurb é 21% an sciar freagróirí a bhfuil Comhairle na nDaltaí bunaithe 

acu. Cé gur méadú 7% é seo ó 2012, fós is figiúr íseal é. Is féidir le daltaí bunscoile 

smaointe an-úsáideach a bheith acu maidir le reáchtáil na scoile, agus ba cheart 

a nguthanna a chloisteáil agus a ionadú. 

5.3  Deiseanna Atá ar Fáil 

Rannpháirtíocht idir Bunscoileanna agus Ionaid Oideachais Luathbhlianta 

Tá scóip ann chun líon níos mó de na bunscoileanna a spreagadh chun dul i 

dteagmháil le hionaid oideachas luathbhlianta, toisc go ndúirt 41% de na 

bunscoileanna nach bhfuil mórán teagmhála acu le hionaid oideachais  

luathbhlianta, agus níl teagmháil ar bith ag 15% díobh.   

Corpoideachas 

Tá go leor tar éis tarlú chun an caighdeán corpoideachais i scoileanna a fheabhsú. 

Leagann An Plean Náisiúnta um Ghníomhaíocht Choirp (PNGC), a foilsíodh in 

Eanáir 2016, amach roinnt gníomhartha i gcomhair an ROS agus páirtithe 

leasmhara eile a spreagfaidh scoileanna chun béim a chur ar ghníomhaíocht choirp 

agus chun iad a spreagadh chun an méid Corpoideachais atá molta a chur ar fáil.   

Tá gealltanas laistigh den PNGC an clár Bratach um Scoil Ghníomhach a chur ar 

fáil do 500 scoil bhreise agus an curaclam corpoideachais a chur i bhfeidhm go 

hiomlán faoi 2020. 

Folláine sa tSraith Shóisearach 

I measc na bhforbairtí tábhachtacha eile ná go gcuirfidh tús i Meán Fómhair 2017 

le réimse nua foghlama darb ainm "Folláine", mar chuid de chlár Sraith 

Shóisearach gach scoil.  Rachaidh Folláine i ngleic leis an inneachar, na scileanna 

agus na torthaí foghlama atá bainteach le OSSP, OSPS, Corpoideachas, Treoir 

agus réimsí eile de ghnáth. Beidh Folláine mar chuid de gach bliain den tsraith 

shóisearach agus cuirfear leis an obair atá ar siúl i scoileanna faoi láthair chun 

tacú le folláine na ndaltaí. Beidh tiomantas na scoile don fholláine soiléir do dhaltaí 

ón réimse foghlama seo. Tabharfaidh sé deiseanna folláine fhisiceach, 

mheabhrach, mhothúchánach agus shóisialta na daltaí a neartú. Cuirfear ar 

chumas na daltaí cur lena Scileanna Saoil agus a bhrath go bhfuil ceangal idir iad 

féin agus an scoil agus an pobal araon. 

Tosóidh clár Folláine na Sraithe Sóisearaí le 300 uair an chloig ar an gclár ama in 

2017 agus méadóidh sé sin go 400 uair an chloig faoi 2020, nuair a bheidh an 

tSraith Shóisearach nua i bhfeidhm go hiomlán sna scoileanna.  

Corpoideachas sa tSraith Shinsearach 

Tá Creat Corpoideachais don tSraith Shinsearach ceaptha ag an CNCM chun creat 

a thabhairt do scoileanna a chabhróidh leo clár Corpoideachais a cheapadh dóibh 

siúd nach roghnóidh Corpoideachas mar ábhar Ardteistiméireachta, rogha a 

bheidh acu amach anseo. Beidh solúbthacht ag scoileanna gníomhartha a roghnú 

de na daltaí.  

 

Tá an CNCM tar éis siollabas nua Corpoideachas Ardteistiméireachta a thabhairt 

chun críche, a chuirfidh Corpoideachas ar fáil don Ardteistiméireacht ar bhealach 

cosúil le hábhair eile. 

Tionscnamh um Scoileanna a chuireann an tSláinte chun cinn 

Cé go bhfuil go leor scoileanna ag iarraidh páirt a ghlacadh sa Tionscnamh um 

Scoileanna a Chuireann an tSláinte Chun Cinn, tá amhras ar roinnt scoileanna 

faoin dionscnamh toisc an méid obair riaracháin atá i gceist leis.  Déanfaidh an 

FSS athbhreithniú ar an Tionscnamh, i gcomhairle leis an ROS agus an Roinn 

Sláinte, agus déanfar forbairt ar mhodh chun an tsláinte a chur chun cinn a bheidh 

níos áisiúla do scoileanna. 

OCG  

Dar leis an suirbhé tá leibhéal ard cur chun feidhme don chlár OCG.  Is rud 

tábhachtach é go leanann an ROS ar aghaidh ag cur oiliúna ar fáil tríd an SFGM 

do mhúinteoirí. Déanfaidh an Sláinte Ghnéis agus Clár um Thoirchis Ghéarchéime 

na FSS  agus an SFGM athfhorbairt ar na hábhair acmhainne B4uDecide chun tacú 

le clár nua Folláine na Sraithe Sóisearaí. 

Comhpháirtíocht idir an ROS agus an Roinn Sláinte 

Leanfaidh an chomhpháirtíocht idir an ROS agus an Roinn Sláinte ar aghaidh.  Tá 

sé soiléir ó na torthaí go bhfuil gá na hacmhainní a bhaineann le folláine atá ar fáil 

do scoileanna a shruthlíniú.  Déanfaidh an Roinn Sláinte agus an FSS 

iniúchadh/measúnú ar acmhainní scoile atá á n-úsáid i mbunscoileanna agus in 

iarbhunscoileanna. Is é aidhm an iniúchta seo plean a chruthú leis an ROS chun 

forbairt agus caomhnú a dhéanamh ar acmhainní oiriúnacha múinteoireachta, 

chomh maith le FGL ar thopaicí a bhaineann le folláine, ionas gurféidir le 

scoileanna teacht ar acmhainní go furasta.  

Fiontar  

Chuir 56% de bhunscoileanna in iúl go bhfuil teagmháil acu le fiontar ar bhonn 

áitiúil, 24% ar bhonn réigiúnach, 14% ar bhonn náisiúnta agus ní raibh ach 4% i 

dteagmháil le fiontar ar bhonn idirnáisiúnta.  Toisc go bhfuil leibhéal íseal 

rannpháirtíochta ann san iomlán, tá deis ann caidreamh idir tionscal agus 

scoileanna a neartú.  

Dar le 50% de scoileanna, chabhródh rolla náisiúnta de thionscal/fiontar ar-líne le 

gaol idir iad siúd agus fiontar a chruthú. Déanfar iniúchadh ar conas a d’fhéadfaí 

rolla mar sin a chruthú.  

Oideachas um Fhorbairt Inbhuanaithe (OFI) don leibhéal iarbhunscoile 

Chuir níos lú ná leathchuid de na scoileanna in iúl go bhfuil an fhorbairt 

inbhuanaithe ann mar chuspóir ina bplean scoile. Is féidir leis an ROS, trí 

ghníomhartha atá leagtha amach sa Straitéis ar Oideachas don Fhorbairt 

Inbhuanaithe 2014-2020 a chur i bhfeidhm, scoileanna a spreagadh chun béim 

níos mó a chur ar fhorbairt inbhuanaithe ina bplean scoile. Tá deiseanna ann chun 

tacú le múinteoirí trí thacaíocht agus FGL ar ardchaighdeán a chur ar fáil.   

Is féidir níos mó a dhéanamh ionas go bhfuil múinteoirí ullmhaithe a ndóthain 

chun tacú le daltaí i bhforbairt an tsaineolais agus na scileanna a bhfuil gá leo 

chun roghanna inbhuanaithe a dhéanamh. 

Déanfaidh an Chomhairle Náisiúnta Curaclaim agus Measúnachta iniúchadh ar 

churaclam bunscoile agus iarbhunscoile araon in 2017 ó thaobh forbairt 

inbhuanaithe de. Déanfar an iniúchadh i bhFómhar 2017. 

 Comhairlí Daltaí 

Tá na torthaí ó thaobh an líon ard comhairlí daltaí sna hiarbhunscoileanna de an-

dearfach ar fad agus leanfaidh an ROS ar aghaidh le páirtíocht na gcomhairlí a 

mholadh nuair a dhéanann scoil cinneadh ar son na scoile nó ar son na ndaltaí. Is 

gá níos mó bunscoileanna a spreagadh chun comhairle daltaí a bhunú.  

Míúsáid Substaintí   

Ba cheart ról na dtuismitheoirí/na gcaomhnóirí a neartú nuair a dhéanann scoil 

forbairt ar pholasaí ar mhí-úsáid substaintí.  

6. Conclúidí Foriomlána  

 

Is maith is eol don ROS an iliomad brú atá roimh scoileanna agus Ionaid 

Ógtheagmhála agus mar sin, táthar an-bhuíoch as an am a ghlacadh an suirbhé 

seo a chomhlánú. Tá súil ag an ROS go mbeidh méadú ar líon na scoileanna a 

dhéanfaidh an suirbhé i 2018. Déanfaidh an ROS cinnte go mbeidh an chéad 

suirbhé eile níos sruthlínte agus níos fusa le húsáid.  

Na Luathbhlianta  

Ó Mheán Fómhair 2016, gheobhaidh gach páiste oideachas luathbhlianta ón 

Rialtas ar feadh dhá bhliain, agus tugann sé sin go leor deiseanna dúinn. 

Tuigtear sa tír seo agus thar lear gur am fíorthábhachtach i saol gach páiste í an 

idirlinn idir an naíscoil agus an bhunscoil. Is príomhthosaíocht í an idirlinn seo i 

bPlean Straitéiseach na Comhairle Náisiúnta Curaclaim agus Measúnachta, 2015-

2018. Cabhraíonn próiseas eagraithe chun eolas a roinnt idir an naíscoil agus an 

bhunscoil le páistí sa tréimhse seo. 

Mar chuid de chur i bhfeidhm Litearthacht agus Uimhearthacht don Fhoghlaim 

agus don Saol: Sa Straitéis Náisiúnta chun Litearthacht agus Uimhearthacht 

Páistí agus Daoine Óga a Fheabhsú 2011-2020, rinne an CNCM taighde chun 

teimpléid a chruthú i gcomhair comhairliúcháin, agus táthar i mbun teimpléid 

thuairiscithe a scrúdú agus a thriail in 2017.  Beidh teimpléid thuairiscithe ar fáil 

ar líne in 2018.   

Scoileanna 

Bheadh sé tábhachtach: 

 

 Ról an tuismitheora i bhforbairt polasaithe a théann i bhfeidhm ar na páistí 

laistigh agus lasmuigh na scoile a mhéadú, sa bhunscoil agus san 

iarbhunscoil araon. Ba cheart de chur i bhfeidhm na bpolasaithe seo bheith 

mar stíl behatha, ní hamháin ar scoil ach sa bhaile agus sa chomhphobal 

chomh maith. 

 

 Ba cheart go mbeadh na daltaí páirteach i ngach leibhéal, go háirithe sa 

bhunscoil, i gcinntí a théann i bhfeidhm ar a slí beatha. Ba chóir 

bunscoileanna a spreagadh chun comhairlí daltaí a bhunú, cosúil leo siúd 

atá i dtromlach na n-iarbhunscoileanna, ionas go bhféadfadh an scoil 

tuairim na ndaltaí a chloisteáil i struchtúr foirmiúil.  

 Déan machnamh ar na nithe atá dúshlánach do scoileanna agus do 

mhúinteoirí, cosúil le mí-úsáid substaintí, OCG agus meabhairshláinte. Ba 

chóir FGL a chur ar fáil chun féinmhuinín agus cumas a spreagadh i 

múinteoirí sna réimsí siúd. 

 

 Comhoibriú ar bhoinn dhifriúla a fháiltiú agus a spreagadh idir:  

 

o an ROS, an Roinn Leanaí agus Gnóthaí Óige, an Roinn Sláinte agus 

an FSS;  

o príomhoidí, múinteoirí, daltaí agus tuismitheoirí 

o scoileanna agus fiontair áitiúla/náisiúnta 

o ROS, IBEC, an Roinn Post, Fiontar agus Nuálaíochta agus an Roinn 

Cumarsáide, Gníomhaithe ar son na hAeráide agus Comhshaol toisc 

a n-ionchur sna gnéithe i saol scoile agus Ógtheagmhála a bhaineann 

le fiontar agus forbairt inbhuanaithe. 

 

 Leanstan ar aghaidh ag obair leis an Roinn Sláinte agus an FSS chun an 

Tionscnamh um Scoileanna a Chuireann an tSláinte Chun Cinn a dhéanamh 

níos fusa a úsáid ionas go méadaíodh líon na scoileanna a ghlacann páirt. 

 

 Nuair a dhéanfaidh an CNCM athbhreithniú ar an gcuraclam Bunscoile, ba 

cheart machnamh a dhéanamh ar an mbrú ama ón gcuraclam atá ina  bhac 

ar an gcorpoideachas, dar leis an suirbhé. 

 

 Déan taighde ar conas a chuirtear polasaithe faoi mheabhairshláinte agus 

folláine i bhfeidhm i scoileanna agus in Ionaid Ógtheagmhála.   

Is don saol iomlán iad scileanna saoil. Ní hamháin mar chuid den saol scoile iad 

ach tá siad tábhachtach don saol iomlán sa bhaile agus sa chomhphobal. Tá ar 

daltaí scoile nósanna maithe a chruthú, bheith ar an eolas maidir le cinnteoireacht 

agus an teacht aniar a chruthú is gá chun saol sláintiúil, muiníneach agus sásta a 

bheith acu.  

Ógtheagmháil/IOPanna 

Is éé seo an chéad uair a bhí Ionaid Ógtheagmhála agus IOPanna mar chuid den 

suirbhé agus mar sin de ní féidir anailís a dhéanamh ar nósanna.  Soláthraíonn na 

sonraí a tháirgeann an suirbhé Scileanna Saoil 2015 faisnéis tháscach don ROS 

agus a Rannóg Breisoideachais agus Oiliúna go háirithe agus SOLAS.  Tabharfaidh 

na sonraí a tháinig as an suirbhé cúnamh do SOLAS ina mheastóireacht ar 

Ógtheagmháil agus IOPanna a bheidh ann go luath agus le beartais a cheapadh 

sa todhchaí. 

Aithnítear teorainn na faisnéise a bailíodh ó ionaid.  Úsáideadh leagan ar leith a 

bhí éagsúil ón suirbhé a úsáideadh sna scoileanna. Ciallaíonn sé sin go bhfuil 

éagsúlacht ann sna catagóirí agus sa téarmaíocht sa bhealach a chuirtear síos 

agus a eagraítear an dea-chleachtas i mbunscoileanna agus in iarbhunscoileanna.  

Mar thoradh air sin, tá an fhéidearthacht ann nár éirigh leis an suirbhé an obair 

go léir atá á déanamh sna hionaid agus iad ag múineadh scileanna saoil a 

thaifeadadh, ach go háirithe i gcás na nIOPanna a mbíonn cur chuige an-éagsúil 

ó chur chuige scoile iontu. 

Moladh 

Toisc go bhfuil Ógtheagmháil agus IOPanna difriúil ó thaobh aidhmeanna agus 

modhanna foghlama de, molfar suirbhé éagsúil a thabhairt dóibh amach anseo. Is 

cinneadh do SOLAS é sin, áfach.  

Aguisín  

Suirbhé Bunscoile 

Suirbhé Iarbhunscoile 

Suirbhé Ionaid Ógtheagmhála agus Ionaid Oiliúna Phobail. 

Tá cóipeanna de gach suirbhé ar fáil ar www.education.ie  

